
YANGI O‘ZBEKISTON
Milliy tiklanishdan — milliy yuksalish sari2020-yil 25-yanvardan chiqa boshlagan

www.yuz.uz yuz.uznews yuz.uz_news yuz.uz_newsyuz_official№ 219 (1818), 2026-yil 22-oktabr, payshanbaIjtimoiy-siyosiy gazeta

Davomi 2-betda Davomi 2-betda

O‘ZBEKISTON XALQIGA BAYRAM TABRIGI “BOLALAR FAROVONLIGIGA INVESTITSIYA: 
KELAJAK AVLODLARNING BARQAROR VA ADOLATLI 

TARAQQIYOTI SARI YO‘L” BUTUNJAHON 
SAMMITI ISHTIROKCHILARIGA

Hurmatli sammit ishtirokchilari!
Qadrli mehmonlar, xonimlar va janoblar!
Sizlarni boqiy shahar — Samarqandda 

“Bolalar farovonligiga investitsiya: kelajak 
avlodlarning barqaror va adolatli taraqqiyoti 
sari yoʻl” butunjahon sammitining ochilishi 
bilan chin qalbimdan muborakbod etaman.

Ushbu anjumanni tashkil etishda 
hamkorlik qilayotgan Birlashgan Millatlar 
Tashkiloti va uning Bolalar jamgʻarmasi 
— UNICEF, Jahon banki, Jahon sogʻliqni 
saqlash tashkiloti, Xalqaro ijtimoiy taʼminot 
uyushmasi hamda barcha hamkorlarimizga 
minnatdorlik bildiraman.

Bolalar farovonligi haqida gapirganda, 
avvalo, ularning bugungi hayotini nazarda 
tutamiz. Har bir bola hozirning oʻzida mehr, 

xavfsizlik, sifatli taʼlim va zarur tibbiy 
yordamga haqli. Uning qadri kelajakda 
qanday kasb egasi boʻlishi yoki qancha 
daromad keltirishi bilan oʻlchanmaydi.

Bolaning sogʻlom oʻsishi va qobiliyatini 
roʻyobga chiqarishi uchun yaratilgan sharoit 
mamlakatning uzoq muddatli taraqqiyotiga ham 
mustahkam asos boʻladi. Shu bois, bolalikka 
yoʻnaltiriladigan mablagʻlar davlat siyosatida 
izchil va barqaror oʻrin egallashi zarur.

Oʻzbekistonda ona va bola salomatligini 
muhofaza qilish, maktabgacha taʼlim 
imkoniyatlarini kengaytirish, ijtimoiy 
xizmatlarni oilalarga yaqinlashtirish 
boʻyicha islohotlarni davom ettirmoqdamiz. 
Nogironligi boʻlgan bolalarning taʼlimda 
ishtirok etishi, bolalarni zoʻravonlik va 

ekspluatatsiyadan himoya qilishga alohida 
eʼtibor qaratmoqdamiz.

Keng qamrovli islohotlarimiz natijasida 
tugʻuruq jarayonida onalar oʻlimi, bolalarning 
oʻsishdan ortda qolishi ikki barobar qisqardi, 
maktabgacha taʼlim qamrovi 27,7 foizdan 
78 foizga oshirildi, olti yoshli bolalarning 
qariyb 100 foizi maktabga tayyorlovga jalb 
etildi, oliy taʼlim bilan qamrov 5 barobar — 9 
foizdan 45 foizga oshdi.

Biz mamlakatimizda yaratilgan oila 
va bola ehtiyojini barvaqt aniqlab, yordam 
beradigan ijtimoiy himoya tizimi orqali 
soʻnggi besh yilda bolalar kambagʻalligi 
qariyb 4 baravarga qisqardi.

Qadrli yurtdoshlar!
Siz, azizlarni, butun xalqimizni, xorijdagi 

vatandoshlarimiz va oʻzbek tilining barcha 
doʻstlarini 21-oktabr — Oʻzbek tili bayrami 
kuni bilan samimiy muborakbod etaman.

Dunyodagi eng qadimiy va boy tillardan biri 
boʻlgan ona tilimiz olis ajdodlarimizdan bizga 
buyuk meros boʻlib kelayotgan oʻz tilimizdir.

Biz “Oʻz” degan ezgu gʻoyani tilga 
munosabatimizda ham ana shunday 
tushunamiz va joriy etamiz. Ayni shu gʻoya 
oʻzak tomirlarimizdan oziqlanib kelgan ona 
tilimizga dunyo bilan erkin muloqot qilish, 
zamonaviy bilimlarni oʻzlashtirish, xalqimiz 
maʼnaviyatini yuksaltirishda yangi kuch-
quvvat beradi, deb ishonamiz.

Albatta, inson aynan til orqali oʻzini 
anglaydi, oilasi va el-yurtiga mehr tuygʻusini 
ifoda etadi. Xalqning xotirasi, bilim va 
tajribasi, orzu-umidlari ham tilda mujassam 
boʻladi. Davlat tilining qadri va ahamiyati 
haqida gapirganda, biz, avvalo, ana shu 
jihatlarni yetakchi oʻringa qoʻyamiz.

Bizning buyuk ajdodlarimiz aynan 
ona tilimiz boyliklaridan ilhom olib, ilm 

va adabiyot olamida durdona asarlar 
yaratganlar, inson qalbi va jamiyat hayoti 
haqida teran fikrlar yozib qoldirganlar. 
Ana shu anʼanalarni davom ettirgan holda, 
oʻz tilimizning imkoniyatlarini yangi ilm, 
texnologiya va ijod namunalari bilan boyitish 
— bizning masʼuliyatli vazifamizdir.

Oʻzbekiston — turli millat va elat vakillari 
yagona oila boʻlib, birgalikda yangi hayot va 
kelajak barpo etayotgan umumiy Vatanimizdir.

Oʻz tilimiz davlat tili sifatida 
fuqarolarimizning muloqot tiliga aylanib, 
ularning jamiyat hayotida faol ishtirok 
etishlariga xizmat qilayotgani barchamizni 
albatta quvontiradi.

Ayni paytda har bir insonning ona tili va 
madaniy qadriyatlariga hurmat va eʼtibor — 
jamiyatdagi doʻstlik hamda hamjihatlikning 
muhim asosi ekanini ham biz yaxshi 
tushunamiz. Shu bois, yurtimizda qoraqalpoq 
tili va boshqa tillarning rivojini qoʻllab-
quvvatlash, oʻzbek tilini oʻrganish uchun 
qulay sharoitlar yaratish borasidagi ishlar 
oʻzaro uygʻun va bir-birini toʻldiradigan 
holda olib borilmoqda.

Davlat tilini bilish, hech shubhasiz, 
insonga yangi bilim va imkoniyatlar 
eshigini ochadi, ularda umumiy hayotimiz, 
istiqbolimiz uchun daxldorlik hissini 
kuchaytiradi. Bu borada oʻzbek tilini 
endigina oʻrgana boshlagan insonga samimiy 
munosabatda boʻlish, uning intilishini 
qoʻllab-quvvatlash, ayniqsa, muhimdir.

Biz yoshlarimizning oʻzbek tilida teran 
fikrlashi, chet tillarini puxta egallashi va 
jahondagi ijobiy oʻzgarishlarga hamnafas 
boʻlishi uchun yanada qulay sharoitlar 
yaratishimiz zarur. Bu borada tarjima sanʼati 
ham alohida oʻrin tutadi. Biz tarjima orqali 
insoniyatning tafakkur xazinasidan eng 
yaxshi asarlarni oʻz tilimizga olib kiramiz, 
davlat tilidagi gʻoya va asarlarni esa boshqa 
xalqlarga yetkazamiz.

Ayniqsa, Oksford universitetidagi 
“Oʻzbekshunoslik dasturi” kabi hamkorlik 
yoʻnalishlari tarjima asosidagi ana shunday 
muloqotning namunasi boʻlib xizmat qilishi 
mumkin.

Davomi 3-betda

QASHQADARYODA ISLOHOTLAR SHIDDATI: ISHONCH, IMKONIYAT 
VA NATIJA BILAN XALQIMIZ QALBIGA KIRIB BORMOQDA

Oʻzbekiston yetakchisining Qashqadaryo viloyatiga tashrifi tafsilotlari va muhim tashabbuslar sharhi

Qashqadaryo — barcha sohadagi 
islohotlar voha kengliklari kabi quloch 
yozib, iqtisodiy-ijtimoiy yutuqlari Hisor togʻi 
choʻqqisiday yuksalib borayotgan hudud. 
Sanoati rivojlanib, milliy mahsulotlari jahon 
bozoridan munosib oʻrin egallab, aholisi 
bugunidan rozi, ertangi kuniga katta ishonch 
bilan yashayotgan viloyat!

Prezidentimizning Qashqadaryoga bu 
galgi tashrifi ana shu oʻsish, oʻzgarishlarga 
yanada koʻtarinki ruh va soʻnmas 
shiddat bagʻishladi. Ayni damda yangi 
Oʻzbekistondagi islohotlar koʻlamiga 
munosib tarzda yangi marralar belgilab 
berildi.

Mamlakatimizdagi iqtisodiy islohotlarda 
ishlab chiqarishni kengaytirish, yangi 
ish oʻrinlari ochish barobarida sohalarda 
zamonaviy yechimlarga ham alohida 
eʼtibor qaratilmoqda. Buni “Qashqadaryo” 
erkin iqtisodiy zonasidagi “Sulton Tex 
Group” toʻqimachilik klasteri fabrikasi 
misolida koʻrish mumkin. Bu yerda ishlab 
chiqarishda foydalanilgan suv shunchaki 
oqizib yuborilmaydi. Uning 95 foizdan 
ziyodi tozalanib, ishlab chiqarishga qaytadan 
yuboriladi. Buning uchun qiymati 3 million 
dollarlik yopiq suv aylanish tizimi barpo 
etilgan. U yiliga 1,1 million kub metr suvni 
tejash imkonini beradi.

Ilmiy asosdagi yana bir zamonaviy 
yechim fabrika binosining tomi va devorlariga 
quyosh paneli oʻrnatilganidir. Shu tariqa bino 
devorlari shunchaki toʻsiq emas, ekologik 
toza quvvat manbaiga ham aylangan. Bundan 

tashqari, elektr energiyasidagi barqarorlikni 
saqlash uchun gaz generatori oʻrnatilgan.

Quyosh panellari ekologik toza quvvat 
olishni taʼminlaydi. Suv tejamkorligi ona 
tabiatni asrashimizga xizmat qiladi. Ayni 
paytda ular issiq suv va bugʻ taʼminotidagi 
xarajatni kamaytiradi. Bu esa mahsulot 
tannarxiga ijobiy taʼsir koʻrsatadi.

Tashrif chogʻida davlatimiz rahbari 
resurslarni tejashga qaratilgan texnologiyalar 
boshqa toʻqimachilik korxonalari uchun 
namuna ekanini taʼkidladi.

— Inson mehnat qilsa, albatta, natijasi 
ham boshqacha boʻladi. Mana shu yangi 
avlod tadbirkorlarimiz bilan hozir mutlaqo 
boshqa darajaga chiqyapmiz, ular nafaqat 
qoʻshimcha qiymat zanjiri yaratyapti, balki 
“yashil” texnologiyalar bilan ekologiyaga 
gʻamxoʻrligini ham namoyon etmoqda — 
dedi Prezidentimiz.

Ha, bugun yangi Oʻzbekiston kashf 
etgan, imkon, sharoit yaratib bergan 
yangi davr tadbirkorlari safi kengayib 
bormoqda. Ana shu eʼtibor tufayli islohotlar 
amaliy natija beryapti. Ishlab chiqarish 
quvvati oshib, yangi ish oʻrinlari ochilyapti. 
Jumladan, joriy yil 13-mart kuni qabul 
qilingan qaror doirasida klaster tomonidan 
mato ishlab chiqarish va boʻyash fabrikasi 
tashkil etildi. Shu tariqa klasterda paxtani 
ekishdan tayyor mahsulotga aylantirishgacha 
boʻlgan barcha jarayon qamrab olindi.

Qiymati 54 million dollarlik loyiha 
doirasida eng zamonaviy texnologiyalar olib 
kelib oʻrnatildi. Natijada yiliga 20 ming tonna 

matoni ishlab chiqarib, boʻyash imkonini 
beradigan liniyalar ish boshladi. Fabrikada 
840 kishining bandligi taʼminlandi. Ularning 
katta qismini xotin-qizlar tashkil etadi. Shu 
maʼnoda, bu raqam 840 ta ish oʻrni emas, 
balki katta ijtimoiy ahamiyatga ega amaliy 
harakat koʻrsatkichidir. Yaʼni xotin-qizlar, 
umuman, aholining doimiy ish oʻrniga ega 
boʻlishi oilaning iqtisodiy barqarorligini 
taʼminlashga xizmat qiladi. Bu oʻz oʻrnida 
turli ijtimoiy masalalarga yechimdir.

Kelgusi marralar yanada baland olingan. 
Jumladan, “Sulton Tex Group” klasterida 
3570 ta ish oʻrni ochish reja qilingan. Buning 
uchun mazkur erkin iqtisodiy zonada 70 
million dollarlik loyiha amalga oshiriladi. 
Bundan tashqari, viloyatning boshqa 
tumanlaridagi loyihalar asosida yana 1220 
kishi ishli boʻladi.

Shu oʻrinda kichik mulohaza. Toshkentdan 
Qashqadaryo viloyatiga tungi soat 4:00 atrofida 
yetib keldik. Qarshi shahrining fayzli, yorugʻ 
koʻchalari boʻylab yurar ekanmiz, 24/7 rejimda 
ishlaydigan gul doʻkonlariga duch keldik. Bir 
qarashda bu oddiy holat, biroq mana shuning 
oʻziyoq ijtimoiy hayotdagi juda muhim 
omilni ochib beradi. Iqtisodiy barqarorlik 
oilalardagi ahillikka sabab boʻladi. Oilasi tinch, 
choʻntagida puli bor kishi esa uyiga gul koʻtarib 
borgisi keladi. Mana shu faktning oʻziyoq 
bugun qashqadaryoliklar juda katta marralar 
sari intilib yashayotganiga yana bir dalildir.

Mamlakatimiz yetakchisi fabrikadagi 
ishlab chiqarish jarayoni va mahsulotlar 
koʻrgazmasi bilan tanishdi. Yuz-koʻzida 

hayotdan mamnunlik aks etib turgan ishchilar 
bilan samimiy suhbatlashdi.

Qashqadaryo viloyati yaqin-yaqingacha 
asosan agrar tarmoqqa bogʻlanib qolgan 
hududlardan edi. Agrar tarmoq deganda 
koʻz oldimizga faqat gʻalla va paxta kelardi. 
Bugun vaziyat tubdan oʻzgardi. Agrar tarmoq 
koʻlami mislsiz kengaydi. Bu xususda yana 
toʻxtalamiz. Viloyat iqtisodiyotida ishlab 
chiqarish muhim oʻrin egalladi. Ochigʻi, 
bir paytlar Qashqadaryoda traktor ishlab 
chiqariladi, voha dehqonlari yetishtirgan 
mahsulotlar shu yerning oʻzida qadoqlanib, 
okean ortiga yuboriladi desa, hech kim 
ishonmasdi. Bunday xayollar miyamizning 
bir chekkasidan oʻtmagani ham rost. Yangi 
Oʻzbekistondagi islohotlar tufayli bu gaplar 
hayotiy haqiqatga aylandi.

Xususan, Qarshi shahridagi “FM World” 
korxonasida “Nasaf” brendi ostida besh 
xil rusumdagi traktorlar yigʻilmoqda. Ular 
qatorida zamonaviy paxta terish mashinalari 
ham bor. Traktorlar GPS, avtopilot, 
oʻgʻitlashni boshqarish va masofadan nazorat 
qilish tizimlari bilan jihozlangan. Bunday 
texnik imkoniyatlar dala ishlarini bajarishdagi 
aniqlikni taʼminlab, tejamkorlikka xizmat 
qiladi. Masalan, avtopilot tizimi traktorni 
kompyuterda boshqarish imkonini beradi. 
Yaʼni traktorchi dalaga kirgach, yoʻnalishni 
belgilaydi va rulni qoʻyib yuboradi. 
Traktor oʻzi toʻgʻri chiziq boʻylab yuradi. 
Haydovchi faqat jarayonni kuzatib oʻtiradi. 
Bu charchoqni kamaytiradi va ishni bir necha 
barobar tezlashtiradi.

Qayerga qancha oʻgʻit sepishni avtomatik 
belgilaydigan aqlli tizim esa dalaning tuprogʻi 
unumdor joyiga kamroq, aksincha joylarga 
koʻproq oʻgʻit sepadi. Bu ortiqcha xarajatni 
tejash va ekinning hamma qismi barobar 
rivojlanishini taʼminlaydi.

Ushbu loyiha toʻliq xorijiy investitsiya 
hisobidan moliyalashtirilgan. Buning uchun 
Xitoyning 500 ta yirik xususiy korxonasi 
qatoriga kiritilgan “Jiangsu World Group” 
korporatsiyasi 20 million dollar ajratgan. 
Natijada 200 ta ish oʻrni ochildi. Loyiha 
uchun 12 ming kvadrat metr maydonda ishlab 
chiqarish binolari barpo etildi.

Davlatimiz rahbari ishlab chiqarish 
jarayoni va tayyor texnikalar bilan tanishib, 
muhim vazifalar yuzasidan koʻrsatmalar 
berdi.

Korxonada hozir 138 turdagi detal va 
butlovchi qism ishlab chiqarilyapti. Shu 
asosda mahalliylashtirish darajasi 30 foizni 
tashkil etmoqda. Bundan tashqari, korxonada 
dala sharoitida texnikalarga xizmat koʻrsatish, 
nosozliklarni oldindan aniqlash va ulardan 
xavfsiz foydalanish boʻyicha muntazam 
oʻquv mashgʻulotlari oʻtkazilmoqda.

— Shu paytgacha qishloq xoʻjaligi 
texnikalarini xorijdan olib kelardik. Bu esa 
tannarxga taʼsir qilardi. Qashqadaryoda 
fermerlarimizning ishini yengillashtiradigan 
zamonaviy texnikalarning oʻzimizda, 
oʻzimizning brendimiz ostida ishlab 
chiqarilishi bir paytlar orzu edi. 
Mahalliylashtirish — qishloq xoʻjaligidagi 
islohotlarimizning uzviy davomi. Bunday 

ishlarni izchil davom ettiramiz, — dedi 
davlatimiz rahbari.

Tashrif davomida butlovchi qismlar ishlab 
chiqarishni kengaytirish va mahalliylashtirish 
darajasini bosqichma-bosqich oshirish 
muhimligi qayd etildi. Buning uchun 
mahalliy korxonalar bilan kooperatsiyani 
kuchaytirish zarurligi koʻrsatib oʻtildi. 
Kelgusida korxonaning yillik eksport qiymati 
50 million dollarga yetkaziladi.

Yuqorida eslaganimiz kabi agrar 
tarmoq tushunchasi paxta va gʻalla bilan 
cheklangan edi. Shu bois, xalqimiz kuz 
va qishning yarmigacha paxta dalasidan 
chiqmasdi. Mamlakatdagi iqtisodiy 
koʻrsatkichlar paxta rejasi bilan oʻlchanib, 
ishlar shu asosda baholanardi. Biz hozir 
tarixni muhokama qilmoqchi emasmiz. 
Ammo bir haqiqatni aytish zarur: yangi 
Oʻzbekistondagi islohotlar tufayli paxta 
maydoni qisqarib, hosildorlik oshib 
boryapti. Mamlakatimiz sanoatlashgan, 
yirik iqtisodiy quvvatga ega davlatga 
aylanib bormoqda.

Buni hamkorlik qilish istagida yurtimizga 
kelayotgan xorijlik sarmoyadorlar safi tobora 
kengayib borayotganida ham yaqqol koʻrish 
mumkin. Birgina Qashqadaryoga soʻnggi 
besh yilda 20 trillion soʻm yoʻnaltirilib, 7 
milliard dollarlik chet el investitsiyasi jalb 
qilindi. Natijada xomashyoni chuqur qayta 
ishlaydigan minglab loyihalar ishga tushdi. 
Daromad aholi jon boshiga uch baravar 
oshdi.

Ona tilimizni sevib, ardoqlab, uning shuhratini oshirishga, dunyo 

bilan muloqotini kengaytirishga har birimiz munosib hissa 
qoʻshaylik!

2026-yil 22-oktabr, 219-son

Boshlanishi 1-betda

Xalqaro anjuman

Prezidentimiz Shavkat 
Mirziyoyev jahon sammiti ish
tirokchilariga tabrik yoʻlladi 
Tabrikni Oʻzbekiston Respub
likasi Prezidenti Administratsiya
sining Kommunikatsiyalar depar
tamenti boshligʻi — Prezident 
matbuot kotibi Sherzod Asadov 
oʻqib eshittirdi.

Tabrikda qayd etilganidek, bola
lar farovonligi haqida gapirganda, avvalo, 
ularning bugungi hayotini nazarda tutamiz. Har bir bola 
hozirning oʻzida mehr, xavfsizlik, sifatli taʼlim va zarur 
tibbiy yordamga haqli. Uning qadri kelajakda qanday 
kasb egasi boʻlishi yoki qancha daromad keltirishi bilan 
oʻlchanmaydi. Bolaning sogʻlom oʻsishi va qobiliyatini 
roʻyobga chiqarishi uchun yaratilgan sharoit mamlakatning 
uzoq muddatli taraqqiyotiga ham mustahkam asos boʻladi. 
Shu bois, bolalikka yoʻnaltiriladigan mablagʻlar davlat 
siyosatida izchil va barqaror oʻrin egallashi zarur.

Ijtimoiy himoya milliy agentligi, BMT va uning 
Bolalar jamgʻarmasi — UNICEF, Jahon banki, Jahon 
sogʻliqni saqlash tashkiloti, Xalqaro ijtimoiy taʼminot 
uyushmasi va boshqa qator hamkor tashkilotlar bilan 
hamjihatlikda oʻtkazilayotgan mazkur sammitda 
100 dan ortiq davlatdan vakillar, xalqaro ekspertlar, 
bolalar huquqlari va manfaatlarini himoya qiluvchi 
mutaxassislar ishtirok etmoqda.

Nufuzli tadbirda Birlashgan Millatlar Tashkiloti 
Bosh Assambleyasining 81-sessiyasi raisi Xalilur 
Rahmon soʻzga chiqib, butunjahon sammitini oʻtkazish 
tashabbusini bildirgani va anjumanni yuqori saviyada 
tashkil etgani uchun Oʻzbekiston rahbariyatiga 
minnatdorlik bildirdi.

BMT Bosh kotibi Antoniu Guterrishning sammit 
qatnashchilariga murojaatini BMTning Oʻzbekistondagi 

SAMARQAND MULOQOTI:
ertamiz egalari sog‘lom va 
xavfsiz muhitda ulg‘ayadi

Samarqand shahrida 21-oktyabr kuni “Bolalar farovonligiga investitsiya: kelajak avlodlarning 
barqaror va adolatli taraqqiyoti sari yoʻl” butunjahon sammiti hamda bolalar onkologiyasi 
boʻyicha II xalqaro kongrecc oʻz ishini boshladi.

doimiy koordinatori Sabine 
Maxl xonim oʻqib berdi.

Sammitda mamlaka
timizning Birinchi xonimi, 
“Zamin” xalqaro jamoat 

fondi Vasiylik kengashi 
raisi Ziroat Mirziyoyeva, 

Ijtimoiy himoya milliy agentligi 
direktorining birinchi oʻrinbosari 

Shahnoza Mirziyoyeva soʻzga chiqib, 
bolalarning sogʻlom va xavfsiz muhitda 

ulgʻayishi, sifatli taʼlim hamda tibbiy xizmatlardan 
foydalanishi uchun zarur shart-sharoitlar yaratish 
masalalariga eʼtibor qaratdi.

“Farzandi uchun har qanday qiyinchilikka bardosh 
berayotgan ota-onalarga chuqur hurmatimni bildiraman. 
Ularning mehri, sabri va umidi biz uchun katta kuchdir. 
Keling, bolalarning baxtli kelajagi uchun birlashaylik! 
Koʻz yoshlar oʻrniga tabassum, qoʻrquv oʻrniga umid, 
dard oʻrniga mehr va shifo boʻlgan dunyoni birgalikda 
quraylik!” dedi Ziroat Mirziyoyeva.

Oʻzbekiston tashabbusi bilan tashkil etilgan 
sammitning asosiy mavzusi bola hayotidagi oʻzgarish
larni alohida nafaqa yoki xizmat natijasi sifatida emas, 
balki sogʻliqni saqlash, taʼlim, ijtimoiy himoya va 
oilaviy muhitning birgalikdagi taʼsiri orqali baholashdir.

Shu oʻrinda taʼkidlash joizki, keng qamrovli 
islohotlar natijasida Oʻzbekistonda tugʻuruq jarayonida 
onalar oʻlimi va bolalarning oʻsishdan ortda qolishi 
ikki barobar qisqardi, maktabgacha taʼlim qamrovi 27,7 
foizdan 78 foizga oshirildi, olti yoshli bolalarning qariyb 
100 foizi maktabga tayyorlovga jalb etildi hamda oliy 
taʼlim bilan qamrov 9 foizdan 45 foizga, yaʼni 5 barobar 
oshdi.

Oʻzbekistonda ijtimoiy xizmatlar turi 26 tadan 140 
taga yetgan, bolalar kambagʻalligi 21,5 foizdan 5,4 

foizga kamaygan. Mazkur koʻrsatkichlar sammitga 
taqdim etilayotgan milliy islohotlar natijalari sifatida 
eʼtirof qozondi.

Mamlakatimizdagi 208 ta “Inson” ijtimoiy 
xizmatlar markazi va qariyb toʻqqiz ming ijtimoiy 
xodim oilalar ehtiyojini baholash, individual yordam 
rejasini shakllantirish va zarur xizmatlarga yoʻnaltirish 
jarayonida ishtirok etmoqda. Ijtimoiy reyestrda qayd 
etilgan oilalar va bolalarga oid maʼlumotlar yordamni 
manzilli tashkil etishda qoʻl kelyapti. Bunday yondashuv 
davlat xizmatini fuqaro murojaatini kutishdan xavfni 
erta aniqlash va oilaga yaqin joyda koʻmak koʻrsatishga 
yoʻnaltirmoqda.

Oʻzbekistonda kasallikka shubha paydo boʻlganidan 
davolash boshlanguniga qadar muddat 130-160 kundan 
10-18 kunga qisqargani, onkologik kasalliklarda bir 
yillik yashovchanlik 37 foizdan 44,5 foizga oshgani 
qayd etilgan. Oʻsmaga qarshi preparatlar nomenklaturasi 
89 tadan 194 taga, dori taʼminoti darajasi 33 foizdan 88 
foizga yetgan. Bu raqamlar bir yillik yashovchanlikka 
tegishli boʻlib, besh yillik omon qolish koʻrsatkichi 
sifatida talqin qilinmaydi.

Jahon sammitining ahamiyati, bolalar farovonligini 
taʼminlashga qaratilgan tashabbuslar hamda tadbirning 
yuqori saviyada tashkil etilgani xorijiy OAV vakillari va 
xalqaro ekspertlar eʼtiborini tortmoqda. Ishtirokchilar 
fikricha, bugun bolalar huquqlarini himoya qilish, 
ularning xavfsizligi, sogʻligʻi va munosib kelajagini 
taʼminlash xalqaro hamkorlikni yanada kuchaytirishni 
taqozo etadi.

— Bugungi kunda bolalarning xavfsiz, sogʻlom va 
baxtli hayot kechirishi uchun masʼuliyat tobora ortib 
bormoqda, — dedi BMT vakili Nargiz Shekinskaya. 
— Ayniqsa, dunyoda turli ijtimoiy muammolar, 
tengsizlik va bolalar huquqlarini taʼminlash bilan 
bogʻliq masalalar dolzarblashib borayotgan bir 
paytda bunday xalqaro sammitlarning ahamiyati 
yanada ortadi. Tadbirning tashkiliy jihatlari juda 
yuqori saviyada ekanini alohida taʼkidlashni istardim. 
Biz sammitni tashkil etishdagi saʼy-harakatlari va 
koʻrsatilgan mehmondoʻstlik uchun Oʻzbekistondan 
juda minnatdormiz.

Sammit doirasida “Dunyo bola nigohida” 
konsepsiyasi asosida maxsus koʻrgazma tashkil etildi. 
Ekspozitsiya boʻlajak onaga gʻamxoʻrlik, xavfsiz 
tugʻuruq, ilk rivojlanish, oilada yashash, taʼlim olish 
va mustaqil hayotga tayyorgarlik bosqichlarini yagona 
hikoyaga birlashtiradi.

Sammitda koʻtariladigan masalalarning umumiy 
mezoni — bolaning hayot sifatidagi aniq oʻzgarish. 
Mazkur yondashuv xalqaro ishtirokchilar uchun erta 
rivojlanish, zoʻravonlikdan himoya, inklyuziv taʼlim, 
bolalar onkologiyasi va oilalarni qoʻllab-quvvatlash 
boʻyicha tajriba almashish hamda kelgusi hamkorlik 
imkoniyatlarini muhokama qilishga asos yaratadi.

Xalqaro sammit 22-oktabr kuni ham oʻz ishini 
davom ettiradi.

Rashid XOʻJAMOV,
“Yangi Oʻzbekiston” muxbiri

Poytaxtimizdagi “Oʻzbekiston” xalqaro 
anjumanlar saroyida 21-oktabr — Oʻzbek tili 
bayrami kuni munosabati bilan tantanali tadbir 
boʻlib oʻtdi. Unda turli vazirlik va idoralar, ijodiy 
tashkilotlarning vakillari, yozuvchi va shoirlar, 
olimlar, maʼnaviyat targʻibotchilari, talaba yoshlar 
ishtirok etdi.

Oʻzbekiston Respublikasi Prezidenti Shavkat 
Mirziyoyevning 21-oktabr — Oʻzbek tili bayrami 
kuni munosabati bilan Oʻzbekiston xalqiga bayram 
tabrigini Oʻzbekiston Respublikasi Prezidenti 
maslahatchisi Xayriddin Sultonov oʻqib eshittirdi.

Tantanali kecha Oʻzbekiston Respublikasi 
Davlat Madhiyasi bilan boshlandi.

Mazkur tadbirda Oʻzbekiston Respublikasi 
Prezidenti Shavkat Mirziyoyevning Mustaqillikning 
oʻttiz besh yilligiga bagʻishlangan bayram tadbirida 
soʻzlagan nutqidan videolavha namoyish etildi. 
Chindan ham Mustaqillik, eng avvalo, bizga shonu 
sharafimizni, muqaddas dinimizni, ona tilimizni, 
unutilayotgan milliy qadriyatlarimizni qaytarib 
berdi.

Vazirlar Mahkamasi huzuridagi Davlat 
tilini rivojlantirish departamenti boshligʻi Nodir 
Jonuzoq joriy yilning 21-oktabr kuni Prezidentimiz 
tomonidan lotin yozuviga asoslangan oʻzbek 
alifbosini takomillashtirishga oid qonunning 
imzolangani ona tilimizga boʻlgan yuksak eʼtibor 
namunasi ekanini, ushbu tashabbus natijasida yillar 
davomida bahslarga sabab boʻlayotgan masalaga 
yechim topilganini taʼkidladi.

Tadbirda Mahmud Koshgʻariy, Alisher Navoiy, 
Zahiriddin Muhammad Bobur, Muhammad Rizo 
Ogahiy, Ishoqxon Ibrat, Abdulla Qodiriy, Oybek, 

MA’NAVIYATIMIZNING 
BETAKROR JAVOHIRI

Dunyoda shunday bebaho boyliklar borki, ularsiz biror-bir millatning mavjudligini, 
uning oʻtmishi va kelajagini tasavvur etib boʻlmaydi. Bu boylik ona tilidir. Til shunchaki 
muomala va muloqot vositasi emas. U millatning ruhi, tarixi, madaniyati, qadriyatlari va 
dunyoqarashini oʻzida mujassam etgan koʻzgudir.

Erkin Vohidov, Abdulla Oripov siymolari sunʼiy 
intellekt yordamida aks ettirilgan lavha ona 
tilimiz ravnaqi yoʻlida bobolarimizning zahmatli 
intilishlarini namoyon etgani bilan ahamiyatli 
boʻldi.

Bugungi kunda Oʻzbekistonda davlat tilini 
rivojlantirish, uning nufuzini oshirish va xalqaro 
maydondagi oʻrnini mustahkamlash boʻyicha katta 
islohotlar amalga oshirilmoqda.

Prezidentimiz Shavkat Mirziyoyev tomonidan 
BMT oliy minbaridan oʻzbek tilida nutq soʻzlanishi 
tilimizning xalqaro darajada tan olinishida tarixiy 
voqea boʻldi. Oʻzbekistonning TDTga toʻla 
huquqli aʼzo sifatida kirishi turkiy tillar oilasiga 
mansub boʻlgan oʻzbek tilining xalqaro miqyosda 
oʻrganilishi va nufuzi oshishiga kuchli turtki berdi. 
Xalqaro Alisher Navoiy olimpiadalari va ilmiy 
anjumanlar orqali xorijda oʻzbek tiliga boʻlgan 
qiziqish muntazam ragʻbatlantirilmoqda. Tadbirda 
Oʻzbekistonda faoliyat yuritayotgan xorijiy 
mamlakatlarning favqulodda va muxtor elchilari 
videotabrigi ham taqdim etildi.

Oʻzbek tili bayramiga bagʻishlangan musiqiy 
oqshomda mamlakatimizda istiqomat qilayotgan 
xorijiy fuqarolarning oʻzbek tiliga munosabatlari 
aks ettirilgan chiqishlar, rang-barang kuy-qoʻshiq 
va kompozitsiyalar namoyish etildi.

Tantanali tadbirda Oʻzbekiston Respublikasi 
Oliy Majlisi Senati Raisi Tanzila Norboyeva, 
Oʻzbekiston Respublikasi Oliy Majlisi Qonunchilik 
palatasi Spikeri Nuriddinjon Ismoilov ishtirok etdi.

Nazokat USMONOVA,
OʻzA muxbiri

“BOLALAR FAROVONLIGIGA INVESTITSIYA: 
KELAJAK AVLODLARNING BARQAROR VA ADOLATLI 
TARAQQIYOTI SARI YO‘L” BUTUNJAHON SAMMITI 

ISHTIROKCHILARIGA
Shu bilan birga, keyingi ikki yildagi islohotlar 

orqali inklyuziv maktablar soni 5 barobar ortib, 
nogironligi boʻlgan bolalarning 85 foizdan ortigʻi 
taʼlim xizmatlariga jalb etildi.

Bu ishlarning haqiqiy natijasi har bir oila 
hayotida sezilishi kerak. Chekka hududdagi bolaga 
shifokor oʻz vaqtida yetib boryaptimi? Maktabda 
unga oʻrganish uchun zarur sharoit bormi? 
Zoʻravonlikka duch kelganida u ishonch bilan 
yordam soʻray oladimi? Biz oʻz faoliyatimizni ana 
shu savollarga beriladigan amaliy javoblar bilan 
baholashimiz lozim.

Biz uchun oilani qoʻllab-quvvatlash — bolaning 
xavfsizligi va eng ustun manfaatlarini taʼminlash 
demakdir. Bu ota-onaga vaqtida koʻmak berishni, 
bolaning oiladan ajralib qolishining oldini olishni, 
zarur hollarda esa unga xavfsiz va barqaror oilaviy 
parvarish topishni talab qiladi.

Shu bois, har bir bola mehr va gʻamxoʻrlikka 
asoslangan oila muhitida voyaga yetishi biz uchun 
ustuvor ahamiyatga ega. Bugungi kunda yetim va 
ota-ona qaramogʻidan mahrum bolalarning 100 foizi 
oila bagʻrida tarbiyalanmoqda.

Oʻzimizda “Bir bolaga yetti mahalla ota-ona”, 
degan hikmat bor. Unda bolaga befarq boʻlmaslik, 
oilani yolgʻiz qoldirmaslik maʼnosi mujassam. 
Bugun bu anʼana davlatning aniq kafolatlari, malakali 
mutaxassislar xizmati va har bir bolaning shaxsiy 
daxlsizligiga hurmat bilan mustahkamlanishi kerak.

Milliy tajribamizdagi mehr va hamjihatlikni 
dunyoning ilgʻor bilimlari bilan boyitishga intilamiz. 
“Oʻz” gʻoyamizni biz shu maʼnoda tushunamiz: oʻz 
qadrini anglash, oʻzganing qadrini hurmat qilish va 
kelajak uchun masʼuliyat olish.

Bola oʻz tili va madaniy ildizlaridan kuch olib, 
boshqa xalqlarga hurmat bilan qarab ulgʻayishi 
kerak. Uning savol berish, mustaqil fikrlash, ijod 
qilish va dunyo bilimini egallash imkoniyatini 
kengaytirish bu — gʻoyaning hayotdagi ifodasidir. 
Oʻzbekistondagi har bir bola millati, tili, eʼtiqodi, 

salomatligi yoki oilasining daromadidan qatʼi nazar, 
shunday imkoniyatga ega boʻlishi lozim.

Hurmatli anjuman ishtirokchilari!
Qurolli mojarolar, majburiy koʻchish, iqlim 

oʻzgarishi va iqtisodiy qiyinchiliklar bolalar 
hayotiga ogʻir taʼsir koʻrsatmoqda. Har bir davlat 
oʻz masʼuliyatini bajarishi, xalqaro hamkorlik esa 
milliy imkoniyatlarni toʻldirishi zarur.

Samarqanddagi muloqotimizni quyidagi amaliy 
yoʻnalishlarga qaratishni taklif etaman.

Avvalo, bola hayotining ilk davridan uzluksiz 
koʻmakni kuchaytirishimiz kerak. Ona salomatligi, 
toʻgʻri ovqatlanish, erta rivojlanish va maktabgacha 
taʼlimni oʻzaro bogʻlash muhim. Ehtiyoj qancha erta 
aniqlansa, oilaga yordam shuncha oʻz vaqtida yetib 
boradi.

Bolalarning ogʻir kasalliklarini erta aniqlash va 
davolashda hamkorlikni kengaytirishni taklif qilamiz. 
Xususan, bolalar onkologiyasi boʻyicha mutaxassislar 
tajriba almashishi, tashxis imkoniyatlari va sifatli 
dorilardan foydalanishni yaxshilash zarur. Bolaning 
yashash joyi uning yordam olish imkoniyatini cheklab 
qoʻymasligi kerak.

Shu maqsadda Birinchi xonimlarning bolalar 
onkologiyasi boʻyicha xalqaro hamkorlik tashabbusini 
qoʻllab-quvvatlaymiz. Uning jamoatchilik va xayriya 
salohiyati tibbiy ekspertlar tavsiyalari, ehtiyojga 
asoslangan yordam hamda mablagʻlarning ochiq sarfi 
bilan bogʻlanishi maqsadga muvofiq. Bu hamkorlik 
milliy sogʻliqni saqlash tizimlari imkoniyatini mus
tahkamlashga xizmat qilishi lozim.

Yana bir ustuvor vazifa — bolalar uchun xavfsiz 
taʼlim va raqamli muhit yaratish. Kiberbulling, 
ekspluatatsiya va shaxsiy maʼlumotlardan suiisteʼmol 
qilishga qarshi hamkorlikni kuchaytirishimiz zarur.

Ayni paytda bolalarning bilim olishi, ijod qilishi 
va xavfsiz muloqot imkoniyatlarini kengaytirishimiz 
kerak. Buning uchun bolalarga ham, ota-onalar va 
pedagoglarga ham raqamli savodxonlik boʻyicha 
amaliy koʻmak lozim.

Bolalar ishtirokini qarorlarimizning ajralmas 
qismiga aylantirishni ham taklif etamiz. Ular uchun 
yaratilayotgan xizmatlar haqida oʻzlarining fikrini 
eshitishimiz kerak. Bunday ishtirok bolaning yoshiga 
mos, ixtiyoriy va xavfsiz tashkil etilishi lozim.

Ushbu yoʻnalishlarda hamkorlikni davom 
ettirish uchun Samarqand platformasini amaliy 
muloqot mexanizmi sifatida shakllantirishdan 
manfaatdormiz. U mavjud tashkilotlar bilan 
hamkorlikda samarali tajribalarni almashish, 
ixtiyoriy qoʻshma loyihalarni tayyorlash va 
natijalarni muhokama qilishga xizmat qilishi 
mumkin.

Sammitning yakuniy deklaratsiyasi umumiy 
intilishlarimizni ifodalaydi, deb umid qilaman. 
Uni amaliy ishlarga aylantirish uchun manfaatdor 
hamkorlar bilan masʼullar, resurslar va muddatlar 
belgilangan rejalarni ishlab chiqish muhim. 
Kelishilgan koʻrsatkichlar asosida natijalarni ochiq 
muhokama qilish oʻzaro ishonchni mustahkamlaydi.

Bunda eʼtiborimiz, ayniqsa, yordamdan chetda 
qolayotgan bolalarga qaratilishi zarur. Farovonlik 
yoʻlidagi taraqqiyot har bir bolaning hayotida 
sezilganida umumiy yutugʻimizga aylanadi.

Qadrli doʻstlar!
Bola qaysi mamlakatda va qanday oilada 

tugʻilishini tanlamaydi. Ammo uning xavfsiz 
oʻsishi, oʻz qobiliyatini kashf etishi va kelajagini 
qurishi uchun qanday sharoit yaratish bizning 
qarorlarimizga bogʻliq.

Samarqandda boshlangan hamkorligimiz 
bolalarning bugungi hayotini yaxshilaydigan aniq 
ishlar bilan davom etishini tilayman.

Barchangizga sihat-salomatlik, masʼuliyatli 
faoliyatingizda muvaffaqiyat, sammit ishiga 
samarali natijalar tilayman.

Shavkat MIRZIYOYEV,
Oʻzbekiston Respublikasi 

Prezidenti

O‘ZBEKISTON XALQIGA 
BAYRAM TABRIGI

Chet ellardagi oʻzbek tili oʻqituvchilari, tadqiqotchi 
va talabalarning qiziqishini ragʻbatlantirish, ularni sifatli 
adabiyotlar, taʼlim resurslari bilan taʼminlashga ham 
alohida eʼtibor qaratishimiz lozim.

Muhtaram vatandoshlar!
Tilning hayotimizdagi oʻrni, avvalo, undan qanchalik 

samarali foydalanish darajasi bilan bogʻliq. Bola oʻz 
fikrini ravon bayon eta olsa, talaba murakkab mavzuni 
tushungan holda oʻrgansa, fuqaro rasmiy hujjat mazmunini 
osongina anglasa — til taraqqiyotining natijasi aynan 
shunda koʻrinadi.

Shuning uchun taʼlim sohasida asosiy eʼtiborni 
oʻquvchining oʻqish, tushunish, gapirish va savodli 
yozish koʻnikmalariga qaratishimiz kerak. Oʻzbek tilini 
ona tili sifatida oʻrganayotgan bola bilan uni davlat tili 
sifatida egallayotgan oʻquvchining ehtiyojlari oʻrtasida 
albatta farq bor. Darslik va oʻqitish usullarini yangilashda 
bu albatta hisobga olinishi lozim.

Hayot tajribasi shuni koʻrsatmoqdaki, muallimlarning 
malakasi, bolalar adabiyoti, kutubxonalar va zamonaviy 
taʼlim vositalari tilga boʻlgan mehrni mustahkamlaydi. 
Oiladagi samimiy suhbat, birgalikda kitob oʻqish va 
bolaning savollariga eʼtibor ham shu jarayonning muhim 
qismi. Shu maʼnoda, mamlakatimizda kitobxonlikni 
umummilliy harakatga aylantirib, bu jarayonga katta 
eʼtibor berayotganimiz zamirida ham tilimiz rivoji 
haqidagi eʼtibor mavjud desak, toʻgʻri boʻladi.

Davlat idoralari bu borada namuna boʻlishi shart. 
Qonun, qaror, yoʻriqnoma va murojaatlarga javoblar ravon, 
aniq va tushunarli tilda yozilishi kerak. Fuqaro oʻzining 
haq-huquqi yoki majburiyatini anglash uchun ortiqcha 
qiyinchilikka duch kelmasligi lozim. Davlat tiliga hurmat 
davlat xizmatining sifatida ham koʻrinishi kerak.

Oldimizdagi muhim vazifalardan yana biri — oʻzbek 
tilida zamonaviy ilmiy manbalardan foydalanish va 
yangi tadqiqot natijalarini bayon etish imkoniyatlarini 
kengaytirishdan iborat. Tibbiyot, muhandislik, iqtisodiyot 
va boshqa sohalarda ishonchli adabiyotlar, sifatli tarjima 
matnlari hamda elektron resurslarga ehtiyoj katta.

Bu borada hurmatli olimlarimiz, tilshunos, tarjimon 
va mutaxassislarning hamkorligi zarur. Atamalarni 
tanlashda maʼno aniqligi, ularning tushunarli va xalqaro 
ilmiy muloqot bilan bogʻliq boʻlishiga eʼtibor qaratishimiz 

kerak. Lugʻatlarimiz ham tilning jonli taraqqiyoti va yangi 
bilimlarni izchil aks ettirib borishi lozim.

Yana bir dolzarb vazifa — oʻzbek tilidan 
bugungi raqamli muhitda ham toʻlaqonli foydalanish 
imkoniyatlarini kengaytirishimiz zarur. Buning uchun 
sifatli matnlar va nutq namunalarini jamlash, elektron 
lugʻatlar, tarjima va tahrir vositalarini rivojlantirish 
alohida ahamiyatga ega.

Nutqni matnga, matnni ovozga aylantiradigan 
texnologiyalar taʼlimda, mehnat jarayonida va kundalik 
hayotda odamlarga qulaylik yaratishi kerak. Bunday 
resurslarni tayyorlashda mualliflik huquqi va shaxsiy 
maʼlumotlar himoyasiga oid qoidalarga amal qilinishi 
lozim.

Biz barpo etayotgan inklyuziv jamiyat talablaridan 
kelib chiqqan holda, ulardan nogironligi boʻlgan insonlar 
ham foydalana olishiga alohida eʼtibor qaratishimiz zarur.

Sunʼiy intellekt vositalarining davlat tilidagi sifati 
ularning insonga qanchalik aniq va foydali yordam 
berayotgani bilan baholanadi.

Yozuv va imlo masalalarida ham asosiy mezon 
odamlarning oʻqishi, yozishi va axborotdan foydalanishi 
uchun qulaylik boʻlishi kerak. Bu boradagi yechimlar 
ilmiy asos, jamoatchilik bilan muloqot va amaliy 
tayyorgarlikka tayanishi lozim. Taʼlim, nashriyotlar va 
raqamli tizimlarning oʻzaro muvofiqligi, turli avlodlarning 
ehtiyojlari puxta hisobga olinishi zarur.

Fursatdan foydalanib, oʻz tilimiz ravnaqi yoʻlida 
fidokorona mehnat qilayotgan olim va tadqiqotchilarga, 
muallim va tarjimonlarga, adib va jurnalistlarga, noshirlar 
va axborot texnologiyalari mutaxassislariga samimiy 
minnatdorlik bildiraman. Oʻzbek tilini mehr bilan 
oʻrganayotgan yurtdoshlarimiz va xorijlik doʻstlarimizga 
ham alohida tashakkur aytaman.

Ona tilimizni sevib, ardoqlab, uning shuhratini 
oshirishga, dunyo bilan muloqotini kengaytirishga har 
birimiz munosib hissa qoʻshaylik!

Siz, aziz vatandoshlarimni yana bir bor tabriklab, 
sizlarga sihat-salomatlik, xonadonlaringizga tinchlik va 
farovonlik, yutuq va omadlar tilayman.

Oʻzbek tili bayrami barchamizga muborak boʻlsin!

Shavkat MIRZIYOYEV,
Oʻzbekiston Respublikasi

YANGI O‘ZBEKISTON 3DAVR 
NAFASI
2026-yil 22-oktabr, 219-son

Xitoy sarmoyasi ishtirokida tashkil etilgan “Qashqadaryo Jingu” 
agroklasteri Koson, Nishon, Gʻuzor, Koʻkdala va Mirishkor 
tumanlaridagi 18,3 ming gektar maydonda faoliyat yuritadi.

www.yuz.uz yuz.uznews yuz.uz_news yuz.uz_newsyuz_official

Boshlanishi 1-betda

QASHQADARYODA ISLOHOTLAR SHIDDATI: ISHONCH, IMKONIYAT 
VA NATIJA BILAN XALQIMIZ QALBIGA KIRIB BORMOQDA

Prezidentimiz Qashqadaryo viloyatiga 
tashrifi chogʻida ana shunday investorlarning 
bir guruhi bilan muloqot qilib, yangi 
loyihalarni ishga tushirish va qurilishiga start 
berdi.

— Endi yetishtirilgan mahsulotni 
viloyatning oʻzida chuqur qayta ishlab, voha 
aholisining munosib daromad topishiga 
sharoit yaratish kerak, — dedi Prezidentimiz.

Umumiy qiymati 6 milliard dollardan 
ziyod boʻlgan 161 ta yangi loyiha ana shu 
maqsad uchun xizmat qiladi. Marosimda 69 
ta loyiha ishga tushirildi. Yana 92 tasining 
qurilishiga start berildi. Ishga tushirilayotgan 
28 ta sanoat korxonasida 7000 ga yaqin 
doimiy ish oʻrni ochilmoqda. Muhimi, ushbu 
ishlab chiqarish quvvatlari zamon talablariga 
toʻla javob beradi. Masalan, xorijlik investor 
ishtirokida Qarshi tumanida chiqindidan 
elektr energiyasi ishlab chiqaradigan 150 
million dollarlik zavod qurilmoqda. Yil 
yakunigacha ishga tushadigan korxona 
tabiatni zararli chiqindilardan samarali 
himoyalash imkonini beradi. Shuningdek, 
Kitob, Yakkabogʻ va Shahrisabz tumanlarida 
umumiy quvvati 58 megavatt boʻlgan 
toʻqqizta mikro GES barpo etiladi. Umuman, 
yangi loyihalarning barchasida oʻziga xoslik, 
bir-birini takrorlamaydigan yoʻnalishlar 
mavjud. Shuning oʻziyoq yangilanishlar 
muayyan yoʻnalish va sohalar kesimida 
emas, balki kompleks boʻy koʻrsatayotganini 
anglatadi.

Oʻzbekiston yetakchisi viloyatga 
sarmoya, yangi texnologiya va innovatsiyalar 
olib kirayotgani uchun xorijlik investorlarga 
minnatdorlik bildirdi. Ularning takliflarini 
tingladi.

— 2027-yil Qashqadaryoni zamonaviy 
sanoat va agrotexnologiyalar asosida 
rivojlantirish yili boʻladi, — dedi davlatimiz 
rahbari.

Shundan soʻng Prezidentimiz ramziy 
tugmani bosib, yangi loyihalarni ishga 
tushirish va navbatdagilarining qurilishiga 
start berdi. Ushbu loyihalar kuchli siyosiy 
iroda sabab Oʻzbekiston iqtisodiyoti paxta 
dalasidan chiqib, zamonaviy mezonlar 
asosida yuksalib borayotganining tasdigʻi 
boʻldi. Bunga yana bir misol: qashqadaryolik 
dehqonlar yetishtirgan mahsulotlar 
viloyatning oʻzida chuqur qayta ishlanib, 
jahon bozorida sotilayotir.

Davlatimiz rahbari tashrifning nav
batdagi manzilida ana shunday istiqbolli 
loyihalardan biri bilan tanishdi. 
“Qashqadaryo” erkin iqtisodiy zonasidagi 
“Wosune Food Ingredients Karshi” 
korxonasida hududda yetishtirilayotgan 
meva-sabzavotlar chuqur qayta ishlanadi. 
AQSHning “Wosune International Inc” 
kompaniyasi sarmoyasi hisobidan barpo 
etilgan korxonada sabzi, bulgʻor qalampiri, 
oshqovoq, olma, koʻk piyoz, ismaloq va turli 
koʻkatlar konveksion uskunalarda quritiladi. 
Zamonaviy texnologiya mahsulotning tabiiy 
taʼmi va ozuqaviy xususiyatlarini yoʻqotmay 
qayta ishlaydi. Tayyor ingrediyentlar 
tez tayyorlanadigan taomlar, ziravorlar, 
konservalar va kosmetika mahsulotlari 
ishlab chiqaruvchi kompaniyalarga yetkazib 
beriladi. Hozir mahsulotlar Yevropa va MDH 
davlatlariga eksport qilinyapti. Yillik eksport 
hajmini 40 million dollarga yetkazish reja 
qilingan.

Shu oʻrinda haqli savol tugʻiladi: bu 
oddiy odamlarga nima beradi? Ilk amaliy 
natijalardan biri sifatida korxonada 150 ta 
doimiy ish oʻrni ochilgan. Bu aholining 
doimiy, yuqori daromadli ish bilan 
taʼminlanganini anglatadi. Xomashyo 
viloyatdagi dehqon xoʻjaliklari hisobidan 
taʼminlanadi. Yaʼni ular korxona bilan 
toʻgʻridan toʻgʻri kooperatsiya aloqalarini 
yoʻlga qoʻyadi. Shu tariqa agrar tarmoqda 
yana bir ishonchli va barqaror bozor muhiti 
yaratilmoqda.

Davlatimiz rahbari korxonadagi ishlab 
chiqarish jarayoni va tayyor mahsulotlarni 
koʻzdan kechirdi.

Yurtimizda yuqori qoʻshilgan qiymat 
yaratadigan ana shunday korxonalarni ishga 
tushirish uchun xorijlik sarmoyadorlarni jalb 
etish imkoniyati tobora kengayib bormoqda. 
Ana shu jarayonga mos tarzda oʻrta boʻgʻin 
kadrlarini tayyorlash ham dolzarb ahamiyat 
kasb etyapti. Qashqadaryo ilgʻor kasbiy 
mahorat texnikumi va uning negizida tashkil 
etilgan “Kasblar shaharchasi” ana shunday 
maqsadlarni amalga oshirishga xizmat qiladi.

Oʻquv binolari va laboratoriyalar, 
ustaxonalar, yotoqxona, sport maydonchasi, 
oshxona va “Kasblar shaharchasi”ni qamrab 
olgan yirik loyiha qiymati 42 milliard soʻmni 
tashkil etadi. Jami 14 ta bino va inshootdan 
iborat majmuada 80 ta ish oʻrni ochilgan.

Hozir bu yerda 10 ta yoʻnalish boʻyicha 
417 yigit-qiz tahsil olmoqda. Ular Germaniya, 
Shveysariya, Buyuk Britaniya, Xitoy va 
Janubiy Koreyaning ilgʻor tajribasi asosida 
kasb oʻrganayotir. Viloyatdagi boshqa kasbiy 
taʼlim muassasalarida tahsil olayotgan 
2800 oʻquvchi shu yerda amaliyot oʻtaydi. 
Shuningdek, texnikumda amaliyot va dual 
taʼlimni rivojlantirish boʻyicha 32 ta yirik 
tashkilot bilan shartnoma imzolangan. Yana 
11 ta tashkilot bilan hamkorlik rejasi tuzilgan. 
Bu bir vaqtning oʻzida nazariy bilimlarni 
amaliy koʻnikmalar bilan mustahkamlab 
borish imkonini beradi.

Yil yakunigacha texnikumning 500 
oʻquvchisiga nemis tili mukammal 
oʻrgatiladi va Germaniyada haq toʻlanadigan 
amaliyotga yuboriladi. Davlatimiz rahbari 
stajirovkaga ketayotgan bir guruh yoshlar 
bilan suhbatlashdi.

— Barcha saʼy-harakatimiz sizlarning 
kasb egallashingiz uchun qaratilgan. Kasbli 
boʻlsangiz, hech qachon kam boʻlmaysiz. 
Bilim va hunarni puxta egallasangiz, qayerda 
boʻlmang, oʻz oʻrningizni topasiz. Bugun 
sizlarga shunday imkoniyat berilyapti. 
Undan toʻgʻri foydalansangiz, oʻzingiz, 
farzandlaringiz va nevaralaringiz uchun 
farovon hayotga zamin yaratasiz. Shuning 
uchun bir daqiqangiz ham bekor oʻtmasin, — 
dedi Prezidentimiz.

Keyingi yillarda yoshlarning qiziqishi 
va koʻnikmasiga qarab maktabdayoq kasb 
oʻrgatishga jiddiy eʼtibor berilmoqda. Bu 
yigit-qizlarning vaqtdan unumli foydalanib, 
oʻz yoʻlini erta tanlashiga xizmat qiladi.

“Kasblar shaharchasi” aynan shu 
jarayonda hal qiluvchi ahamiyatga ega. U 
maktab oʻquvchilariga zamonaviy kasblar 
oʻrgatiladigan va amaliy koʻnikmalar 
shakllantiriladigan innovatsion taʼlim 
majmuasidir. Yoshlar bu yerda axborot 
texnologiyalari, “yashil” energetika, 
robototexnika, dronlarni boshqarish va 
elektromobillarga xizmat koʻrsatish kabi 
yoʻnalishlar bilan tanishadi. Shuningdek, 
tikuvchilik, oshpazlik, santexnika, 
zootexnika va agronomiya boʻyicha amaliy 
koʻnikmalarni egallaydi.

Tashrif davomida Prezidentimiz texnikum 
imkoniyatlaridan samarali foydalanish 
borasida masʼullarga tegishli koʻrsatmalar 
berdi. Shuningdek, yoshlarni kasb-hunarga 
qamrab olish, yangi investitsiya loyihalari 
uchun yuqori malakali kadrlar bazasini 
yaratish zarurligi qayd etildi.

Shu yerning oʻzida Qashqadaryo viloyati 
taʼlim tizimidagi zamonaviy yondashuvlar 
hamda Germaniya bilan hamkorlikda amalga 
oshirilayotgan istiqbolli qoʻshma loyihalar 
taqdimoti oʻtkazildi.

Yangi Oʻzbekistondagi islohotlarning 
ilk pallasidanoq ekologik masalalarga 
jiddiy eʼtibor berildi. Raqamlar emas, 
amaliy natija asosiy maqsad etib belgilab 
olindi. Pirovardida bu borada juda katta 
natijalarga erishildi. Oʻtgan yillarda yetarli 
tajriba toʻplandi. Har bir koʻchatni qayerga, 
qanday ekish kerak degan savollarga javob 
topilib, ilmiy asosdagi yechimlar bilan 
loyihani amalga oshirishga kirishildi. Shu 
maʼnoda, “Yashil makon” umummilliy 
loyihasi doirasida Gʻuzor tumanida tashkil 
etilgan koʻchatchilik markazi mazkur 
islohotlarni izchil davom ettirishda muhim 
oʻrin tutadi.

Qashqadaryoning oʻziga xos tabiati bor. 
Masalan, togʻlarda ayrim daraxtlar endi kurtak 
yozganida vohaning bepoyon dashtlarida 
yantoq gullaydi. Viloyat tabiati bir vaqtning 
oʻzida toʻrt faslni kuzatish imkonini beradi. 
Shuning oʻziyoq har bir niholni puxta bilim 
asosida yerga qadash zaruratini koʻrsatadi. 
Shu maʼnoda, xorij tajribasi asosida sifatli 
koʻchat yetishtiriladigan markazning tashkil 
etilishi sohada muhim oʻrin tutadi.

Majmuada mahallalar ehtiyoji, daraxtlarni 
parvarishlash ilmi va shu asosda yangi ish 
oʻrinlari ochish eʼtiborga olingan. Jumladan, 
65 gektar maydonda tashkil etilgan majmuada 
100 ga yaqin ish oʻrni ochildi. Aholi ham 
koʻchat yetishtirish jarayoniga jalb qilingan. 
Kooperatsiya shartnomalari asosida fuqarolar 
xonadoniga yetkazib berilgan koʻchat bir-
ikki mavsum parvarishlanadi. Muhimi, ularni 
sotib olish kafolatlangan. Bu ham aholi uchun 
qoʻshimcha daromad keltiradi.

Markazning 50 gektar maydonida oʻziga 
xos goʻzal manzarali daraxtlar boʻy choʻzadi. 
Yana 5 gektarda mevali daraxtlar, 3 gektarda 
buta va gul koʻchatlari parvarishlanadi. 
Taʼkidlanganidek, majmuadagi ishlar ham 
ilmiy va zamonaviy yechimlar asosida yoʻlga 
qoʻyilgan.

Majmuada issiqxona, urugʻdan nihol 
yetishtirish maydonlari tashkil etilgan. 
Bundan tashqari, koʻchatlarni soyalash 
inshootlari ham mavjud. Muhimi, bu yerda 
tomchilatib sugʻorish tizimi joriy etilgan. 
Buning uchun sigʻimi 4,2 ming kub metr 
boʻlgan uchta membranali suv havzasi barpo 
etilgan. Kompost va mulcha tayyorlash 
uskunalari hamda quyosh panellaridan 
foydalanilmoqda.

Zamonaviy texnologiyalar yil davomida, 
jumladan, ekish mavsumidan tashqari vaqtda 
ham koʻchat yetishtirish imkonini beradi. 
Hisob-kitoblarga koʻra, anʼanaviy usullarga 
nisbatan yetishtirish hajmi 8-10 barobar 
koʻpayib, suv sarfi 3 baravar kamayadi. Bu 
koʻchatlar tannarxini 30-40 foiz pasaytirishga 
xizmat qilishi kutilmoqda.

Markazda mahallalardagi yashil 
hududlarni kengaytirish uchun alohida 
xizmatlar yoʻlga qoʻyilgan. Masalan, 
mahallalarga kafolatli koʻchat va 
butalar yetkazib beriladi. Hududlardagi 
zararlangan daraxtlarni davolash xizmati 
ham koʻrsatiladi. Shuningdek, mulchalash 
va tomchilatib sugʻorish tizimlari oʻrnatib 
beriladi. Bundan tashqari, har bir mahallaga 
oʻrmonchi murabbiy biriktiriladi. U ekish 
mavsumidan oldin “yettilik” aʼzolarining 
bilimini mustahkamlaydi.

Davlatimiz rahbari markazdagi sharoitni 
koʻzdan kechirdi. Koʻchat ekish, bogʻ barpo 
etish xalqimizga xos ezgu anʼana ekanini 
taʼkidladi.

Mamlakatimizdagi yangilanishlar qatʼiy 
siyosiy iroda bilan ilm, imkoniyat va imtiyoz 
asosida olib borilmoqda. Shu bois, paxta 
dalalari yil sayin qisqarib, hosildorlik oshib 
boryapti. Prezidentimiz tashrif davomida 
Gʻuzor tumanidagi “Qashqadaryo Jingu” 
korxonasi paxta dalasida ham boʻldi. 
Ushbu maydonda Shinjon usulida paxta 
yetishtirilmoqda.

Yaqin-yaqingacha paxta deyilsa, 
belgilangan reja va oxiri koʻrinmas ogʻir 
mehnat tushunilardi. Chigit ekishdan tortib, 
paxta hosilini yigʻib-terib olinguncha kattayu 
kichik, yoshu qari — barcha dalada edi. Paxta 
davlat va jamiyat hayotining deyarli hamma 
sohasini qamrab olgandi.

Amalga oshirilgan izchil islohotlar tufayli 
soʻnggi paytlarda bu borada ish tutumi ham, 
qarashlar ham tubdan oʻzgardi. Sohaga ilgʻor 
gʻoyalar, loyihalar kirib bordi. Qoʻl mehnati 
oʻrnini zamonaviy texnikalar egalladi. 
Yangicha yondashuv, zamonaviy boshqaruv 
usullari va raqamli texnologiyalar joriy etildi. 
Sohada samaradorlik oshdi, byurokratik 
toʻsiqlar kamaydi. Dala ilm va innovatsiya 
maydoniga aylandi. Natijada hosildorlik 
ham, manfaatdorlik ham ortdi. Oxirgi yillarda 
paxta yetishtirishda qoʻllanayotgan Shinjon 
usuli bunda muhim ahamiyat kasb etmoqda. 
“Qashqadaryo Jingu” korxonasi faoliyati 
bunga yaqqol misoldir.

Shu yerda davlatimiz rahbariga chigit 
ekish, gʻoʻzani sugʻorish va parvarishlashda 
qoʻllanayotgan texnologiyalar haqida 
maʼlumot berildi. Korxonaning 2,2 ming 
gektar maydoniga chigit plyonka ostiga qoʻsh 
qatorlab ekilgan, tomchilatib sugʻorish toʻliq 
joriy qilingan.

Chigitni plyonka ostiga ekishning 
afzalliklari koʻp. Jumladan, bunda tup
roqdagi namlik va harorat saqlanadi. 
Chigit erta va bir tekis unib chiqadi. 
Tomchilatib sugʻorish tizimi tufayli suv 
va oʻgʻit gʻoʻzaning ildizigacha yetib 
boradi. Natijada suv sarfi 30-40, oʻgʻit sarfi 
qariyb 30 foiz kamayadi. Hosil anʼanaviy 
maydonlardagiga nisbatan 10-15 kun oldin 
pishib yetiladi.

Shuningdek, anʼanaviy usulda gektaridan 
30-35 sentner paxta hosili olinsa, Shinjon 
texnologiyasida bu koʻrsatkich 60-70 
sentnergacha yetishi mumkin.

Prezidentimiz paxtazorda yetishtirilgan 
hosil va agrotexnik tadbirlarni tashkil etish 
jarayoni bilan tanishdi. Korxona dalalarida 
hosildorlik gektariga 55 sentnerni, yalpi hosil 
esa 12,3 ming tonnani tashkil etmoqda.

Xitoy sarmoyasi ishtirokida tashkil 
etilgan “Qashqadaryo Jingu” agroklasteri 
Koson, Nishon, Gʻuzor, Koʻkdala va 
Mirishkor tumanlaridagi 18,3 ming gektar 
maydonda faoliyat yuritadi. Eʼtiborlisi, ushbu 
yerning katta qismi ilgari foydalanilmagan 
qarovsiz hudud edi. Loyihaga 128 million 
dollar investitsiya kiritilib, 50 ta ish oʻrni 
ochilgan. Eksport qiymati esa 8,5 million 
dollarni tashkil etadi.

Shu yerda davlatimiz rahbariga viloyat 
qishloq xoʻjaligida qilinayotgan ishlar haqida 
axborot ham berildi.

Mangu yorugʻ maskanim manim,
Oʻzbekiston, Vatanim manim.
Elimizning ardoqli farzandi, xalq shoiri 

Abdulla Oripov qalamiga mansub ushbu 
misralar har bir yurtdoshimiz qalbidan 
chuqur joy olgan. Zero, ushbu zamin, OʻZ 
VATANIMIZ qalblarga shunday yorugʻ 
tuygʻularni olib kiradi. Prezidentimiz ilgari 
surgan OʻZ tushunchasi mana shunday 
keng qamrovli. U mamlakatimiz milliy 
manfaatlarini, xalqimiz xohish-irodasini toʻla 
qamrab oladi. Vatan tuygʻusi esa, avvalo, 
uyimizdan, mahallamizdan boshlanadi. Yangi 

Oʻzbekistonda barcha masalaga mahallaning 
oʻzida yechim topish vazifasi qoʻyilgani ham 
bejiz emas.

Keyingi yillarda mahallalar yangicha 
qiyofa kasb etib, inson qadrini ulugʻlash 
borasidagi islohotlarning asosiy boʻgʻiniga 
aylanib bormoqda. Qamashi tumanidagi 
Chim mahallasi misolida ham ayni jihatlar 
koʻzga yaqqol tashlanadi.

Davlatimiz rahbari ushbu mahallaga 
tashrif buyurib, bunyodkorlik ishlari va 
aholi bandligini taʼminlash choralari 
bilan tanishdi. Ushbu hududga “Yangi 
Oʻzbekiston qiyofasidagi mahalla” maqomi 
berilgan. Mazkur dastur asosida Chimning 
infratuzilmasi tubdan yangilandi. Buning 
uchun 55 milliard soʻm yoʻnaltirildi. Aholisi 
5500 dan ortiq mahalla uchun 240 oʻrinli 
bolalar bogʻchasi, 640 oʻrinli maktab, 
mahalla va yoshlar markazlari, istirohat bogʻi 
barpo etilgan. Shuningdek, 4,5 kilometr 
yoʻl qurilib, elektr taʼminoti va sugʻorish 
tarmoqlari yangilandi.

Davlatimiz rahbari mahalla markazidagi 
oʻyingohda bolalar va ularning onalari bilan 
suhbatlashdi. Mahalla aholisining qariyb 
yarmi yoshlardan iborat. Hududda tashkil 
etilgan yoshlar kutubxonasi navqiron avlod 
vakillarining yuksak salohiyat egalari sifatida 
kamol topishiga xizmat qiladi.

Oʻzbekiston yetakchisi ushbu 
kutubxonada kitobxon yigit-qizlarning 
maqsad va intilishlari bilan qiziqdi. 
Muloqotda Oʻzbek tili bayrami munosabati 
bilan Abdulla Oripov, Erkin Vohidov va 
Halima Xudoyberdiyeva ijodi yodga olindi. 
Tilga, milliy adabiyot va ajdodlarimiz 
merosiga eʼtibor ortib borayotgani qayd 
etildi.

— Bugun tilimizga, millatimizga 
va oʻzligimizga boʻlgan ehtirom tobora 

yuksalmoqda. Odamlar yana kitob oʻqishga 
intilyapti. Ota-bobolarimizdan qolgan 
maʼnaviy merosni qayta tiklayapmiz. 
Qamashining Chim mahallasida ham 
shunday maʼnaviy muhit, shunday sharoitlar 
yaratilmoqda, — dedi davlatimiz rahbari.

Prezidentimiz oliy taʼlim imkoniyatlari 
kengaygani, bilimli va Vatanini sevadigan 
kadrlarni tayyorlash mamlakat kelajagi uchun 
zarurligini taʼkidladi.

— Ilgari 100 nafar yoshdan atigi 9 
nafari oliy taʼlimda oʻqigan boʻlsa, bugun 
45 nafari oʻqiyapti. Oliygohlarni tashkil 
etish, professor-oʻqituvchilarga sharoit 
yaratish katta mehnat talab qiladi. Lekin 
Oʻzbekistonning kelajagi uchun milliy 
gʻururi bor, Vatanni sevadigan kadrlar 
kerak. Men sizlarga ishonaman. Jonajon 
Vatanimiz, Qashqadaryo vohasining kelajagi 
sizlarning qoʻlingizda, — dedi mamlakatimiz 
yetakchisi.

Keyingi yillarda aholi bandligini 
taʼminlash ustuvor yoʻnalishga aylandi. Har 
bir hududning tarixiy ildizlari va aholisining 
yillar davomidagi koʻnikmalaridan 
kelib chiqib yangi loyihalar amalga 
oshirilmoqda. Ushbu jarayon tabiiy 
ravishda rivojlanishga hissa qoʻshadi. 
Chimda ham aholi daromadini oshirishga 
katta eʼtibor qaratilmoqda. Odamlarni ishli 
qilishning yangi, zamonaviy va daromadli 
yoʻnalishlari yuzaga chiqarilmoqda. 
Mahalladagi gilamchilik va kashtachilik 
korxonasi shular jumlasidan. Xotin-qizlar 
mehnat qilayotgan mazkur korxonaga 3,5 
milliard soʻm sarmoya kiritilgan. Banklar 
koʻmagida 20 ga yaqin xonadonda umumiy 
maydoni 36 sotixli issiqxonalar tashkil 
etilgan. Yetishtirilgan mahsulotlarni saqlash 
uchun esa 200 tonnali muzlatkich qurilgan. 
Natijada 80 dan ortiq ishsiz fuqaroning 
bandligi taʼminlangan.

Shuningdek, mahallada kooperatsiya 
asosida limonchilik yoʻlga qoʻyilgan. Buning 
uchun aholiga koʻchat, oʻgʻit va agrotexnik 
xizmatlar yetkazib beriladi. Tayyor hosil esa 
kafolatlangan narxda sotib olinadi. Limon 
koʻchatlari orasiga kartoshka, brokkoli 

karami va koʻkatlar ekilishi ham qoʻshimcha 
daromad olib keladi. Limon hosilga 
kirgunicha har bir issiqxonadan qoʻshimcha 
14-16 million soʻm daromad olish mumkin. 
Mahallada tadbirkorlik ham rivojlanib 
bormoqda. Masalan, 70 tadbirkor faoliyatini 
kengaytirgan boʻlsa, 20 ta yangi subyekt 
tashkil etilgan. Avtomagistral boʻyidagi 
xizmat koʻrsatish obyektlari soni 31 tadan 
137 taga yetib, 200 dan ortiq yangi ish oʻrni 
ochilgan.

Qashqadaryoliklar uchun gul yetishtirish 
iqtisodiy barqarorlik kafolatiga aylanib 
bormoqda. Buni Chim va unga qoʻshni 
mahallalar misolida ham koʻrish mumkin. 
Bu yerdagi 1200 ta xonadonda kooperatsiya 
asosida gulxayri yetishtiriladi. Mazkur 
gul farmatsevtika va kosmetika sanoatida 
qoʻllanadi.

Mahallaga tashrif yakuni ham anʼanadan 
xoli boʻlmadi. Prezidentimiz mahalla faollari 
va nuroniylar bilan samimiy suhbatlashdi. 
Ular mahalladagi oʻzgarishlar haqida 
fikrlarini bildirib, yurt farovonligi va yoshlar 
kelajagi uchun duo qildi.

Prezidentimizning Qashqadaryo viloya
tiga tashrifi davomida boʻlgan manzillardagi 
oʻzgarishlarni yaqindan kuzatib, vohada 
ilgari surilayotgan tashabbus va gʻoyalar, 
loyihalar samarasi barcha jabhaga chuqur 
kirib borayotgani, odamlar hayotida aks 
etayotganiga ishonch hosil qildik. Xalqchil 
islohotlarning asl mazmun-mohiyati ham 
shunda, aslida.

Davlatimiz rahbarining Qashqadaryo 
viloyatiga tashrifi davom etmoqda.

Boboravshan GʻOZIDDINOV,
Dilshod ULUGʻMURODOV,

Akbar RAHMONOV,
“Yangi Oʻzbekiston” muxbirlari

Prezidentimiz Qashqadaryo viloyatiga tashrifi 
davomida boʻlgan manzillardagi oʻzgarishlarni 
yaqindan kuzatib, vohada ilgari surilayotgan 
tashabbus va gʻoyalar, loyihalar samarasi barcha 
jabhaga chuqur kirib borayotgani, odamlar 
hayotida aks etayotganiga ishonch hosil qildik. 
Xalqchil islohotlarning asl mazmun-mohiyati ham 
shunda, aslida.

Yerdan oqilona foydalanish nafaqat 
bugunning iqtisodiy vazifasi, balki kelajak 
avlodlar oldidagi siyosiy va strategik 
masʼuliyat hamdir. Biroq bugun barcha 
yerdan birdek samarali foydalanilmaydi. 
Shunday hududlar borki, ularning tabiiy 
unumdorligi saqlanib qolgan boʻlsa-da, 
xoʻjalik faoliyati yoʻlga qoʻyilmagan. 
Bunday yer aslida muzlatib qoʻyilgan 
iqtisodiy sarmoya. Oziq-ovqat mahsulotlari 
va chorvachilik xomashyosiga talab ortib 
borayotgan bugungi sharoitda esa ushbu 
salohiyatni ishga solish milliy ahamiyatga 
ega masalaga aylanmoqda.

Masalan, yaylovlar chorva uchun ozuqa 
bazasini yaratish, mahsulotlarni qayta 
ishlashni rivojlantirish, kichik va oʻrta biznes 
hamda fermer xoʻjaliklarini tashkil etish 
orqali daromad manbaiga aylanishi mumkin.

Suvdan foydalanish imkoniyati va eng 
zarur infratuzilma mavjud hududlarda hayot 

Bunday vaziyatda iqtisodiy barqarorlikni 
taʼminlash faqat tashqi xatarlarni hisobga 
olish bilan cheklanmaydi. Mamlakatlar ishlab 
chiqarishni qoʻllab-quvvatlash, tadbirkorlik 
faoliyati uchun qulay sharoit yaratish va 
yangi bozorlarga chiqish imkoniyatlarini 
oshirishga intilmoqda. Tashqi muhit 
qanchalik oʻzgaruvchan boʻlmasin, uning 
taʼsirini yumshatish koʻp jihatdan ichki 
iqtisodiy salohiyat va biznes muhitining 
barqarorligiga bogʻliq. Shu bois, ishlab 
chiqarishni ragʻbatlantirish, eksportchilarni 
qoʻllab-quvvatlash va tadbirkorlar uchun 
barqaror shart-sharoit yaratish bugungi 
iqtisodiy siyosatning muhim vazifalaridan.

Mamlakatimizda tadbirkorlik uchun keng 
imkoniyatlar yaratilib, biznes muhitini yaxshilash 
va uning oldidagi tizimli toʻsiqlarni bartaraf 
etishga qaratilgan ishlar izchil davom etmoqda. 
Davlatimiz rahbari boshchiligida oʻtkazib 
kelinayotgan ochiq muloqotlar shu siyosatning 
amaliy mahsulidir. Oʻtgan besh yilda tadbirkorlar 
koʻtargan minglab masalalar yuzasidan 84 ta 
qonun, 861 ta farmon va qaror qabul qilindi. 
Xivadagi muloqotda esa yangi vazifalar belgilab 
berildi: endi biznesni boshlashga sharoit 
yaratish bilan bir qatorda uni kengaytirish, 
kapitalni koʻpaytirish, yangi bozorlarga 
chiqish va zamonaviy texnologiyalarni joriy 
etishga yoʻl ochish muhim. Soʻnggi yillarda 
biznesga ajratilgan kredit portfelining qariyb 
uch karra oshib, 450 trillion soʻmga yetgani, 
tadbirkorlar 650 trillion soʻmlik soliq va bojxona 
imtiyozlaridan foydalangani, asosiy kapitalga 
investitsiyalar uch karra koʻpaygani shu 
maqsadning amaliy koʻrinishidir.

Xotirjamlik boʻlmagan joyda 
rivojlanish boʻlmaydi

Har qanday investitsiyaning birinchi 
sharti — mablagʻdan oldin ishonch. Zavod 
qurish uchun qurilish materiallari, yangi sex 

ochish uchun kredit kerak. Lekin bularning 
barchasidan oldin tadbirkorda ertangi kunga 
ishonch boʻlishi lozim. U yangi ishchilarni 
ishga qabul qilar ekan, korxonasining ertaga 
ham barqaror ishlashini tasavvur qila olishi 
darkor. Shu maʼnoda, ochiq muloqotda 
aytilgan “xotirjamlik boʻlmagan joyda 
erkinlik ham, rivojlanish va yangilikka 

intilish ham boʻlmaydi” degan fikr iqtisodiy 
mazmun kasb etadi.

Tadbirkor uchun xotirjamlik, avvalo, 
nazorat maqsadi va chegaralari aniqligi, 
qoidalarning tushunarliligi, davlat bilan 
munosabatlarning adolatli qurilishida namoyon 
boʻladi. Har bir yangi investitsiya ortidan 
qanday maʼmuriy toʻsiq paydo boʻlishini oʻylab 
ish tutadigan tadbirkor kapitalini kengaytirishga 
ham ehtiyotkorlik bilan yondashadi. Ortiqcha 
tekshiruv va hujjatbozlik koʻpaygan sari 
yangi mahsulot, texnologiya va ish oʻrinlariga 
yoʻnaltiriladigan mablagʻ kamayadi. Shuning 
uchun tadbirkorlar koʻtargan masalalar 
boʻyicha ochiq muloqotda ilgari surilgan 
yangi tashabbuslarning beshinchisi biznesga 
maʼmuriy bosimni keskin kamaytirishga 
qaratildi. Bir necha yil mehnat qilib korxona 
ochgan, kredit olgan va odamlarni ish bilan 
taʼminlagan tadbirkor vaqtini tekshiruvlarga 
emas, ishlab chiqarish, yangi buyurtmalar va 
bozorni kengaytirishga sarflashi kerak.

Faoliyati tahlil qilingan 5000 tadbirkorlik 
subyektining yarmidan koʻpida bir yil ichida 
ikki-uch marta, 21 foizida esa toʻrt martadan 
soliq tekshiruvi oʻtkazilgani muammoning 
koʻlamini koʻrsatadi. Bunga yongʻin 
xavfsizligi, qurilish, sanitariya, karantin 
va energiya nazorati bilan bogʻliq takroriy 
tekshiruvlar ham qoʻshilishi mumkin. Bunday 

vaziyatda tadbirkorning eʼtibori bozor va 
ishlab chiqarishdan hujjatbozlikka koʻchadi. 
Iqtisodiy energiya esa yangi mahsulot va ish 
oʻrinlari yaratish oʻrniga samarasiz maʼmuriy 
jarayonlarga sarflana boshlaydi.

Kichik biznesda inson salomatligi 
va boshqa tadbirkorlar manfaatiga daxl 
qilmaydigan tekshiruvlarga uch yillik 
moratoriy joriy etilishi tadbirkorga berilgan 
muhim kafolatdir. Takroriy tekshiruvlarni 
Biznes-ombudsman ruxsati bilan oʻtkazish 
tartibi ham ish jarayonini ortiqcha 
uzilishlardan asraydi. Tadbirkorning 
tekshiruvga sarflagan har bir kuni korxona 
uchun yoʻqotilgan vaqt, kechikkan buyurtma 
va boy berilgan daromaddir. Oʻrta va yirik 
biznes uchun ixtiyoriy profilaktik audit esa 
muammoni oldindan aniqlash va oʻz vaqtida 
bartaraf etish imkonini beradi. Kamchiliklar 
tuzatilsa, shu davr uchun soliq tekshiruvi 
oʻtkazilmaydi va jarima qoʻllanmaydi. 
Nazoratning asosiy vazifasi — biznesning 

barqaror ishlashi, qonunga rioya etishi va 
tadbirkorning erkin faoliyat yuritishi uchun 
sharoit yaratishdir.

“Soya”dan chiqayotgan 
ishbilarmonlik

Soliq siyosatidagi oʻzgarishlarga ham 
shu nuqtai nazardan qarash mumkin. Soʻng
gi oʻn yilda yashirin iqtisodiyot ulushi 50 
foizdan 26 foizga tushdi. Bu — katta siljish. 
Ammo iqtisodiyotning “soya”da qolgan 
qismini qisqartirish uchun tadbirkorning oldida 
qonuniy ishlash yoʻli ravshan boʻlishi kerak. 
Talablar tushunarli, hisob-kitoblar sodda, 
rasmiy faoliyatning manfaati aniq boʻlgan 
muhitda tadbirkor ham oʻzini yashirishga 
sabab izlamaydi. Qonuniy ishlashning oʻzi 
qulay yoʻlga aylangan sari “soya”ning hududi 
torayadi.

Jarima masalasi ham shu manzaraning bir 
qismi. Bugun 51 ta idora moliyaviy jarima 
qoʻllash vakolatiga ega. Bu vakolatning 
iqtisodiy natijasi qanday boʻlishi ham muhim. 
Agar jarima idora uchun daromad manbaiga 
aylanib qolsa, nazoratning asosiy maqsadi — 
qoidaga rioya ettirish va qonun buzilishining 
oldini olish — ikkinchi oʻringa tushib qolishi 
mumkin. Tadbirkor esa har bir xato ortidan 
qancha mablagʻ toʻlashini emas, qanday qilib 
xatoga yoʻl qoʻymaslikni oʻylashi kerak. 
Shuning uchun barcha turdagi jarimalar 
miqdorini oʻrtacha ikki barobar kamaytirish 
tashabbusi jazoni ogʻirlashtirishdan koʻra 
profilaktikaga urgʻu berishga qaratilgan.

Tadbirkor bilan davlat oʻrtasidagi 
ishonchning yana bir mezoni — pulning oʻz 
vaqtida qaytishi. Masalan, davlat korxonasi 
tadbirkordan mahsulotni qabul qilib oldi, lekin 
toʻlov muddatini kechiktirdi. Tashqaridan 
qaraganda bu oddiy hisob-kitob masalasidek 
koʻrinadi. Aslida esa kechikkan har bir toʻlov 
kichik biznesning butun aylanmasini siljitadi. 
Bugun olinmagan pul — ertaga ishchiga 
kechikkan maosh, bankka uzilmagan kredit, 
yetkazib beruvchiga toʻlanmagan qarz, qabul 
qilinmagan yangi buyurtma boʻlishi mumkin. 
Shu sababli, qabul qilingan tovar boʻyicha 
garov pulini avtomatik qaytarish tizimining 
joriy etilishi oddiy texnik yangilik emas. 
U tadbirkorning aylanma mablagʻini oʻz 

vaqtida harakatga keltirish, ishlab chiqarish 
zanjirini uzmaslik va biznesdagi ishonchni 
mustahkamlashga xizmat qiladi.

Bu tashabbuslarning huquqiy asosi 
davlatimiz rahbarining “Oʻzbekiston 
Respublikasi Prezidentining tadbirkorlar bilan 
VI ochiq muloqotida belgilangan vazifalarni 
amalga oshirish chora-tadbirlari toʻgʻrisida”gi 
farmonida oʻz ifodasini topdi. Hujjatda 
“Tadbirkorning haqligi prezumpsiyasi” 
tamoyilining belgilanishi davlat va biznes 
oʻrtasidagi munosabatlarda muhim chegarani 
belgilaydi. Endi davlat organi tadbirkorni 
aybdor deb hisoblasa, buni sudda asoslashi 
kerak. Tadbirkorning har bir idora oldida 
oʻzini oqlab yurishiga yoʻl qolmasligi huquqiy 
muhitdagi ishonchni mustahkamlaydi.

“Birinchi xato uchun — ogohlantirish” 
qoidasi ham shu mantiqni davom ettiradi. 
Birinchi qoidabuzarlik inson hayoti, sogʻligʻi 
yoki mulkiga zarar yetkazmagan boʻlsa, 
tadbirkorga kamchilikni tuzatish uchun oʻn 
kun beriladi. Bu yondashuvda jazodan koʻra 
tuzatishga ustuvorlik berilmoqda. Chunki bir 
xato sabab korxonani jarimaga botirish oson, 
uning ish oʻrni va ishlab chiqarishini saqlab 
qolish esa iqtisodiyot uchun ancha qimmatli.

“Sukut — rozilik” tamoyili

Davlat organlarining suddagi masʼ
uliyatini oshirish ham shu tizimning muhim 
boʻgʻinidir. Tadbirkor sudda oʻz haqligini 
isbotlaganidan keyin ham ishning yuqori 
instansiyalarga olib chiqilishi uning vaqti 
va mablagʻini yana sarflaydi. Nazorat 
organlariga keyingi sud bosqichlarida davlat 
bojini toʻlash talabining belgilanishi qaror 
qabul qiluvchi idora zimmasiga qoʻshimcha 
masʼuliyat yuklaydi. Bu yerda gap faqat 
sud xarajati haqida emas. Masala davlat 
organining har bir qarori oqibati uchun javob 
berish madaniyatini shakllantirishda.

Tadbirkor uchun vaqtning oʻzi ham 
iqtisodiy resurs. Davlat xizmatlarining 50 
foizini “sukut — rozilik” tamoyiliga oʻtkazish 
shu nuqtai nazardan muhim. Belgilangan 
muddatda javob ololmagan tadbirkorning 
haftalab idorama-idora yurishi biznes uchun 
yoʻqotishdir. Bir kechikkan ruxsatnoma yangi 
shartnomani, bir kechikkan qaror esa butun 
investitsiya rejasini orqaga surishi mumkin.

Litsenziya va ruxsatnomalarni qisqartirish 
choralari ham ana shu muammoning amaliy 
yechimiga qaratilgan. 30 dan ziyod faoliyat 
turi boʻyicha litsenziya va ruxsatnomalarning 
bekor qilinishi, 35 tasida berish muddatining 
ikki-uch barobar qisqartirilishi, 10 tasining 
xabardor qilish tartibiga oʻtkazilishi 
tadbirkorni ortiqcha maʼmuriy jarayonlardan 

xalos qiladi. Ovqat eksportida uchta alohida 
ruxsatnoma oʻrniga “Yagona salomatlik 
sertifikati” joriy etilishi davlat xizmatlarini 
tadbirkorning ish jarayoniga moslashtiradi.

Yangi litsenziya va ruxsatnomalarni olti 
oy davomida uchta hududda sinab koʻrish 
talabi esa boshqaruvdagi muhim oʻzgarishni 
koʻrsatadi. Qaror qabul qilishdan oldin 
uning hayotdagi taʼsirini koʻrishga urgʻu 
berilmoqda. Chunki kabinetda tuzilgan qoida 
bilan sexda ishlaydigan qoidaning farqi 
bor. Hujjatda qulay koʻringan talab ishlab 
chiqarish jarayonini murakkablashtirsa, 
uning iqtisodiy samarasi shubha ostida 
qoladi. Shu maʼnoda, islohotning eng 
toʻgʻri mezoni tadbirkorning ishi qanchalik 
yengillashganidir.

Yuqori qoʻshilgan 
qiymat sari

Yangi bosqichning yana bir muhim 
yoʻnalishi texnologiya va yuqori qoʻshilgan 
qiymat yaratishga borib taqaladi. “Kelajak 
tadbirkori” dasturida elektronika, 
robototexnika, mashinasozlik, farmatsevtika, 
zamonaviy kimyo, energiya va suv tejovchi 
texnologiyalarga eʼtibor qaratilishi bejiz emas. 
Jahon bozorida raqobat arzon mehnat yoki 
xomashyo bilan cheklanib qolmayapti. Kim 
koʻproq bilim, texnologiya va innovatsiya 
yaratsa, qiymat zanjirining yuqoriroq 
pogʻonasiga koʻtariladi. Shu nuqtai nazardan, 
xomashyoni eksport qilishdan koʻra, uni tayyor 
mahsulotga aylantirish mamlakat uchun ancha 
katta iqtisodiy imkoniyat ochadi.

Investorning tanlovi ham shu mantiqqa 
quriladi. U mamlakatga kirishda bozor hajmi 
bilan birga qoidaning aniqligi, mulk himoyasi, 
sud tizimi va raqobat muhitiga qaraydi. Kapital 
uchun ishonch iqtisodiy qarorning eng muhim 
shartlaridan biriga aylanmoqda. Demak, 
tadbirkor uchun mamlakat ichida yaratilayotgan 
muhit faqat ichki biznes masalasi boʻlib qolmay, 
Oʻzbekistonning jahon iqtisodiyotidagi raqobat 
mavqeiga ham taʼsir koʻrsatadi.

Xorazm misoli bu jarayonning amaliy 
natijalarini koʻrsatadi. Xivadagi muloqotda 
viloyatga soʻnggi yillarda 4 milliard 
dollar xorijiy investitsiya kiritilgani, 10 
mingta yangi quvvat ishga tushirilgani, 
iqtisodiyotning 72 foizini kichik biznes 
yaratayotgani va eksportda uning ulushi 81 
foizga yetgani qayd etildi.

Tadbirkorlikning jamiyatga taʼsiri ham 
shu yerda namoyon boʻladi. Bir korxona 
ishga tushganda uning taʼsiri korxona 
devorlari bilan cheklanmaydi. Ishchi maosh 
oladi, oila roʻzgʻori yaxshilanadi, mahallada 
talab ortadi, yangi xizmatlar va buyurtmalar 
paydo boʻladi. Bir kichik ustaxona katta 
ishlab chiqarishga, bir oilaviy xoʻjalik eksport 
loyihasiga aylanishi mumkin. Iqtisodiy oʻsish 
koʻpincha ana shu kichik harakatlarning katta 
zanjiri orqali yuzaga keladi.

Shu nuqtai nazardan, davlatning vazifasi 
ham aniq koʻrinadi. Tadbirkorning ishlashi 
uchun ishonchli maydon yaratish muhim. 
Dunyo iqtisodiyotida tashqi xavflar kuchayib, 
bozorlar tez oʻzgarayotgan bir paytda barcha 
xatarlarni toʻxtatib qoʻyishning iloji yoʻq. 
Lekin mamlakat ichida mustahkam tayanch 
yaratish mumkin. Aniq qoida, himoyalangan 
huquq, qadrlangan vaqt va adolatli raqobat 
ana shu tayanchning ustunlaridir. Ular 
qanchalik mustahkam boʻlsa, tashqi iqtisodiy 
zarbalarga bardosh ham shunchalik ortadi.

qayta jonlanadi. Asosiysi, iqtisodiy faollik 
tiklanadi. Bunday hududlarga sarmoya 
kiritish xarajat emas, balki uzoq muddatli 
foyda keltiradigan daromad manbaidir. Ilgari 
foydalanilmay yotgan yer iqtisodiy aktivga 
aylanadi. Ozuqa yetishtiriladi, yangi ish 
oʻrinlari ochiladi. Aholining daromadi oshadi. 
Odamlarning oʻz hududida muqim yashab 
mehnat qilishi uchun sharoit yaratiladi.

Bugun degradatsiyaga uchragan yerni 
tiklash nafaqat ekologik vazifa, balki 
iqtisodiy zaruratdir. Zero, chidamli oʻsimlik 
turlari ekilib, suv muvozanati saqlangan 
hududlarda yangi ekotizim shakllanadi. 
Bunday yondashuv tuproq eroziyasi, 
shoʻrlanish va choʻllanish jarayoniga qarshi 
kurashish imkonini beradi. Bu, ayniqsa, iqlim 
sharoiti beqaror va tabiiy xavf-xatar yuqori 
boʻlgan mintaqalarda oziq-ovqat xavfsizligi 
va barqarorligini taʼminlashning muhim 
asosi.

Qishloq xoʻjaligi samaradorligi bugun 
qancha mahsulot yetishtirilgani emas, balki 
resurslarni qay darajada asrab-avaylash, 
kamroq sarf-xarajat bilan koʻproq hosil olish 
va aholi uchun daromad manbaini yaratish 
kabi mezonlar bilan oʻlchanmoqda. Yaylovlar 
va oʻrmon yeridan samarali foydalanish 
aynan shu maqsadlarga xizmat qiladigan, 
ekologiya, iqtisodiyot va ijtimoiy siyosatni 
oʻzaro uygʻunlashtiradigan muhim vosita.

Joriy yil 14-oktabr kuni davlatimiz rahbari 
huzurida yaylovlar degradatsiyasining oldini 
olish, suv taʼminotini yaxshilash hamda 

ulardan samarali foydalanish yuzasidan 
qilinayotgan ishlar taqdimoti oʻtkazildi.

— Taqdimotda sohani rivojlantirishga 
qaratilgan yangi tashabbus va takliflar 
bildirildi, — deydi qishloq xoʻjaligi 
vaziri oʻrinbosari, chorvachilik va yaylov 
xoʻjaligini rivojlantirish agentligi direktori 
Orif Boʻtayev. — Hozir mamlakatimizda 
21 million 255 ming gektar yaylov mavjud. 
Davlatimiz rahbari ushbu katta imkoniyatni 
toʻliq ishga solish yurtimiz oziq-ovqat 
xavfsizligini taʼminlashda favqulodda muhim 
ekanini koʻrsatib oʻtdi.

Prezidentimizning ayni maqsadda 
yaqinda yaylovlardan samarali foydalanish 
boʻyicha imzolangan qarori ijrosini tashkil 
etish borasida ham qator vazifalar belgilab 
olindi. Mazkur hujjat bilan yaylovlardan 
foydalanuvchilarga qoʻshimcha imtiyozlar 
berilmoqda. Shuningdek, qarordan 
yaylovlarda mayda shoxli mollarni 
koʻpaytirishga qaratilgan qator chora-
tadbirlar oʻrin olgan.

Qolaversa, jamoat yaylovlarini 
foydalanishga kiritishda aholiga yaqin 
hududlarda bevosita fuqarolar yigʻinlari 
ishtiroki taʼminlanadi. Olis hududlardagi 
aholi oʻz xonadonidagi chorvani oʻtlatishi 
uchun jamoat yaylovlari tashkil etiladi. Yil 
yakunigacha 470 ta mahallaga 627 ming 
gektar yaylov 49 yilga bepul ijaraga beriladi. 
Ushbu maydonlar soliqdan ozod qilinadi. 
Bu yerdagi suv tarmogʻi, infratuzilma davlat 
hisobidan barpo etiladi.

Mutasaddilar oldiga yil yakuniga qadar 
620 ming gektar, kelgusi yilda 3 million 
700 ming gektar yaylovni qayta tiklash va 
hosildorligini oshirish vazifasi qoʻyildi. 
Ular Chorvachilik va yaylov xoʻjaligini 
rivojlantirish agentligi bilan bir oy muddatda 
degradatsiyaga uchragan maydonlarni joriy 
yilda 10 foiz, kelasi yili 20 foiz qisqartirish 
boʻyicha kompleks dasturlarni tasdiqlaydi.

Yaylovlardan uzoq yillardan buyon 
foydalanib kelayotgan chorvadorlarning 
huquqlarini rasmiylashtirish masalasi 
ham koʻrib chiqildi. Hozir 260 ming bosh 
chorva boqilayotgan 623 ming gektar 
yaylovni amaldagi foydalanuvchilar nomiga 
rasmiylashtirish uchun tegishli komissiyaning 
vakolati yil oxirigacha uzaytiriladi.

Yangi tartibga koʻra, yaylov yerining 
toifasini oʻzgartirmay, chorvachilik 

komplekslari qurishga ruxsat beriladi. Bu 
jarayonda yer uchastkalarining boshlangʻich 
narxi va yer soligʻi qishloq xoʻjaligi yeriniki 
kabi hisoblanadi.

Ushbu toifadagi maydonlarni oqilona 
boshqarish chorvachilik mahsulotlarini 
yetishtirish hajmini oshirish bilan birga, aholi 
uchun barqaror daromad manbaini yaratishga 
ham xizmat qiladi. Puxta rejalashtirilgan 
va ilmiy asoslangan yondashuv orqali 
yaylovlarni toʻlaqonli iqtisodiy resursga 
aylantirish mumkin. Bu — chorvachilikni 
rivojlantirish, yer unumdorligini oshirish va 
yangi ish oʻrinlarini ochish demak.

Yaylovlardan faqat chorva boqish uchun 
emas, balki ekoturizm, asalarichilik, dorivor 
oʻsimliklar yetishtirish, koʻchatchilik, 
ovchilik va pillachilik yoʻnalishlarida ham 
foydalanish muhim ahamiyatga ega. Shu 
sababli yaylovlarni mazkur faoliyat turi 
uchun ijaraga berishga ruxsat etiladi. Bunda 
yaylovning imkoniyati faqat anʼanaviy 
foydalanish bilan cheklanib qolmaydi. 
Zamonaviy yondashuvlar, ekoturizmni 
rivojlantirish, aholi va sayyohlar uchun dam 
olish maskanlarini tashkil etish, hududlarning 
noyob tabiiy merosi bilan kengroq tanishish 
uchun sharoit yaratishni nazarda tutadi.

Bunday loyihalarni amalga oshirishda 
yaylovlarning tabiiy holatini saqlash va 
qayta tiklanishini taʼminlash gʻoyat muhim. 
Ayni maqsadda yaylovlarni tiklash, suv 
va ozuqa bazasini mustahkamlash, aholi 
hamda tadbirkorlar uchun belgilangan yangi 
imkoniyatlarni joylarda amalga oshirish 
bugunning dolzarb vazifasi.

Lutfulla SUVONOV,
“Yangi Oʻzbekiston” muxbiri

Har bir mamlakatning iqtisodiy qudrati, oziq-ovqat xavfsizligi 

va strategik mustaqilligi, avvalo, yer resurslaridan qay darajada 

samarali foydalanishiga bogʻliq. Zero, yer shunchaki tabiiy boylik 

emas, balki milliy taraqqiyotning mustahkam poydevori, aholi 

farovonligi va iqtisodiy barqarorlikning muhim kafolati.

Milliy ahamiyatga 
molik masala

Bugun dunyo iqtisodiyotidagi oʻzgarishlar bir mamlakat 
yoki bir mintaqa doirasida qolib ketmayapti. Geosiyosiy 
ziddiyatlar, savdo cheklovlari, energiya bozoridagi 

oʻzgarishlar, logistika yoʻnalishlarining qayta shakllanishi va 
taʼminot zanjirlaridagi uzilishlar bir-biri bilan chambarchas 
bogʻliq. Bir hududda yuz bergan mojaro yoki tabiiy ofat minglab 
kilometr uzoqlikdagi bozorlarda narxlar, yetkazib berish 
muddati va ishlab chiqarish rejalariga taʼsir koʻrsatishi mumkin. 
Globallashuv mamlakatlar va bozorlarni yaqinlashtirgani sayin 
iqtisodiy oʻzgarishlarning taʼsir doirasi ham kengayib bormoqda.

Mamlakatimizda tadbirkorlik uchun keng imkoniyatlar yaratilib, biznes muhitini yaxshilash 
va uning oldidagi tizimli toʻsiqlarni bartaraf etishga qaratilgan ishlar izchil davom etmoqda. 

Davlatimiz rahbari boshchiligida oʻtkazib kelinayotgan ochiq muloqotlar shu siyosatning 
amaliy mahsulidir.

YANGI O‘ZBEKISTON

himoyalangan huquq, qadrlangan 
vaqt va ERKIN raqobat

Tadbirkorlik



5
2026-yil 22-oktabr, 219-son

Shavkat TOʻRAYEV, 
Toshkent axborot texnologiyalari 

universiteti prorektori, 
iqtisodiyot fanlari doktori, 

professor

www.yuz.uz yuz.uznews yuz.uz_news yuz.uz_newsyuz_official

Turizm

Tahlil

Oʻzbekistonda startaplarni gʻoyadan keng bozorgacha qoʻllab-quvvatlaydigan huquqiy 
va institutsional poydevor tobora mustahkamlanmoqda. Endi asosiy vazifa — qarorlarda 

belgilangan imkoniyatlarni har bir hudud, universitet va tashabbuskor yoshlar uchun 
ishlaydigan oddiy, shaffof mexanizmga aylantirish.

JAMIYAT

— Harbiy xizmatni taxminan oʻn besh-
yigirma yil oldin Surxondaryoda oʻtaganmiz. 
U paytlari Termiz chegara va yopiq shahar 
edi. Qoʻshni davlatlar bilan chegara yoʻli 
butunlay yopilgan, boshqa viloyatdan kelgan 
mehmon ham viloyat ichidagi postlarda 
toʻxtayverib, tinkasi qurirdi. Xorijlik 
sayyohlarni-ku, kamdan-kam koʻrardik, — 

Raqamli xizmatga
talabchan avlod

Dunyo iqtisodiyotida katta oʻzgarish 
yuz bermoqda. Ilgari korxona ochish uchun, 
avvalo, bino, qimmat uskuna va katta mablagʻ 
kerak degan tasavvur ustun edi. Bugun esa 
bir guruh bilimli yosh, aniq muammo va uni 
hal qiladigan texnologiya qisqa vaqtda yangi 
xizmat, yangi bozor va yangi ish oʻrinlarini 
yarata oladi. Bir xonada boshlangan dasturiy 
yechim millionlab foydalanuvchiga yetib 
borishi, mahalliy ehtiyojdan tugʻilgan 
gʻoya xorij bozorida ham talabgir boʻlishi 
mumkin. Shu bois, startaplar endi faqat 
axborot texnologiyalari sohasining qiziqarli 
hodisasi emas, balki milliy iqtisodiyot 
raqobatbardoshligining muhim omiliga 
aylanmoqda.

Oʻzbekiston uchun bu masala, ayniqsa, 
dolzarb. Chunki mamlakatimiz aholisining 
aksariyati yoshlardan iborat. Yangi bilimni 
tez oʻzlashtiradigan, raqamli xizmatlarga 
talabchan avlod ulgʻaymoqda. Har yili 
mehnat bozoriga kirib kelayotgan yoshlarga 
faqat mavjud ish oʻrinlarini taklif qilish yetarli 
emas. Ularning bir qismi yangi ish oʻrni 
ochadigan, mahalliy muammoga yechim 
topadigan va mahsulotini eksport qiladigan 
tashabbuskorga aylanishi kerak. Startap 
muhiti ana shu oʻzgarishni — ish qidiruvchi 
yoshdan qiymat va ish oʻrni ochuvchi yoshga 
oʻtishni tezlashtiradi.

Biroq bu jarayonni faqat tanlovlar, 
sovrinlar yoki chiroyli taqdimotlar bilan 
baholab boʻlmaydi. Startapning haqiqiy 
qiymati odamning hayotini yengillashtirgani, 
korxona xarajatini kamaytirgani, davlat 
xizmati sifatini oshirgani, yangi daromad 
va bandlik manbaini yaratganida koʻrinadi. 
Demak, maqsad startaplar sonini shunchaki 
koʻpaytirish emas, balki ularning iqtisodiy va 
ijtimoiy samarasini oshirish boʻlishi lozim.

Qulay yechimga asoslangan 
biznes tashabbus

Oddiy aytganda, startap yangicha 
yechimga asoslangan va tez kengayish 
imkoniga ega biznes tashabbusidir. Yangi 
ochilgan har qanday korxona startap 
boʻlavermaydi. Masalan, bir mahalladagi 
anʼanaviy xizmat shoxobchasi kichik biznes 
boʻlishi mumkin. Ammo shu xizmatni 
raqamli platforma orqali yuzlab hududlarga 
yetkazish, jarayonni avtomatlashtirish va 
minglab mijozlarga xizmat koʻrsatish modeli 
startap xususiyatiga ega boʻladi.

Startapning boshlangʻich nuqtasi 
texnologiya emas, muammodir. Dehqon 
suvni tejashni istaydi, shifokor kasallikni 
ertaroq aniqlashi kerak, oʻqituvchi har bir 

oʻquvchining oʻzlashtirishini kuzatishda 
qiynaladi, kichik tadbirkor hisob-kitob va 
bozor topishga muhtoj. Ana shu ehtiyojlarga 
sodda, ishonchli va ommalashtirish mumkin 
boʻlgan yechim taklif etilsa, gʻoya iqtisodiy 
qiymatga aylanadi.

Shuning uchun startapchi, avvalo, “Men 
nima yaratmoqchiman?” deb emas, “Kimning 
qaysi ogʻriqli muammosini hal qilaman?” deb 
fikrlashi kerak. Keyin esa yechimni taxmin 
bilan emas, odamlar bilan suhbat, kuzatuv 
va kichik sinov orqali tekshiradi. Dastlabki 
namuna mukammal mahsulot emas, asosiy 
gʻoyaning ishlashini koʻrsatadigan eng sodda 
koʻrinishdir. U orqali xato erta aniqlanadi, 
ortiqcha xarajatning oldi olinadi va mahsulot 
haqiqiy ehtiyojga moslashtiriladi.

Hujjat mohiyati
sonda emas, mahsulotda

Soʻnggi yillarda mamlakatimizda ilm-
fan, innovatsiya, kichik biznes va venchur 
sarmoyani bir-biriga bogʻlaydigan huquqiy 
muhit izchil shakllandi. Qabul qilingan 
qaror va farmonlarda gʻoyani saralash, 
inkubatsiyadan oʻtkazish, dastlabki 
sarmoya bilan taʼminlash, korxonada sinash 
va bozorga olib chiqishgacha boʻlgan 
bosqichlarni yagona zanjirga aylantirishga 
urgʻu berilmoqda. Eng muhimi, yondashuv 
bir martalik grant yoki tanlovdan uzluksiz 
ekotizim barpo etish tomon oʻzgaryapti.

Bu tizimda startapchi, universitet, ilmiy 
tashkilot, korxona va sarmoyador bir maydonda 
uchrashishi kerak. Raqamli yechimlar uchun 
sinov tartiblari, inkubatsiya va akseleratsiya 
dasturlari, venchur moliyalashtirish vositalari 
hamda universitet ishlanmasi asosida mustaqil 
korxona tuzish imkoniyati ana shu maqsadga 
xizmat qiladi. Yaʼni hujjatlarning qiymati 
ularning sonida emas, yoshning gʻoyasi 
qancha tez va shaffof tarzda mahsulotga 
aylanayotganida namoyon boʻladi.

Endi asosiy masala — belgilangan 
imkoniyatlarni oddiy va tushunarli ishlash 
mexanizmiga aylantirish. Tashabbuskor qaysi 
eshikni qoqishini, qanday mezon asosida 
saralanishini, laboratoriya yoki maʼlumotdan 
qay tartibda foydalanishini, sarmoya va 

birinchi buyurtmaga qanday chiqishini aniq 
bilishi lozim. Qogʻozdagi imkoniyat insonga 
yetib borgandagina huquqiy poydevor 
iqtisodiy natija beradi.

Eng muhim oʻzgarish startapni alohida 
tadbir emas, uzluksiz jarayon sifatida 
koʻrishdir. Maktabdagi qiziqish, kasb-hunar 
taʼlimidagi amaliy koʻnikma, universitetdagi 
ilmiy va muhandislik salohiyati, inkubatsiya 
markazidagi maslahat, sarmoyador mablagʻi 
va korxona buyurtmasi bir-biridan uzilmasligi 
kerak. Agar zanjirning bir halqasi ishlamasa, 
kuchli gʻoya ham bozorgacha yetib bormaydi.

Yoshlarga tadbirkorlik va yaratuvchanlik 
koʻnikmasini erta yoshdan berishga 
qaratilayotgan eʼtibor ham bejiz emas. 
Tadbirkorlik qobiliyati faqat oliygohni 
bitirgandan keyin paydo boʻlmaydi. Bolada 
muammoga qiziqish, mustaqil fikrlash, 
jamoada ishlash, xato qilib xulosa chiqarish 
madaniyati qancha erta shakllansa, kelajakda 
shuncha mustahkam natija beradi.

Biroq yoshlarni faqat “gʻoya ber” deb 
chaqirish kamlik qiladi. Ularga mahallada, 
korxonada, maktabda, tibbiyot muassasasida 
va qishloq xoʻjaligida yechilmay turgan 
aniq masalalarni koʻrsatish kerak. Har bir 
hududda “muammolar banki” shakllantirilsa, 
davlat idoralari va biznes oʻz ehtiyojini 

ochiq bayon qilsa, yoshlar 
haqiqiy buyurtmaga tayangan 
yechim yaratadi. Bu holda 
tanlov uchun oʻylab topilgan 
loyiha emas, odamga kerakli 
mahsulot paydo boʻladi.

Eng ogʻir yoʻl

Amaliyotda yaxshi 
gʻoyalarning koʻpi dastlabki 
bosqichdayoq toʻxtab qoladi. 
Bunga mablagʻ yetishmasligi 
bilan birga jamoaning 
zaifligi, bozorni bilmaslik, 
huquqiy maslahatning 
yoʻqligi, intellektual mulkni himoya 
qilolmaslik va birinchi mijozni topishdagi 
qiyinchilik sabab boʻladi. Ayrim yoshlar 
dasturni mukammallashtirishga oylab vaqt 
sarflaydi, ammo undan kim va nima uchun 
foydalanishini tekshirmaydi. Natijada yaxshi 
texnologiya bozorsiz qoladi.

Kuchli dasturchi har doim ham kuchli 
tadbirkor emas. Shuning uchun startap 

jamoasida texnik mutaxassis bilan birga 
sohani biladigan ekspert, iqtisodchi, dizayner 
va mijoz bilan muloqot qila oladigan 
tashabbuskor boʻlishi muhim. Tibbiyot 
yechimi shifokorsiz, agrar texnologiya 
agronomsiz, taʼlim platformasi pedagogsiz 
yaratilsa, u texnik jihatdan qiziq boʻlsa ham, 
amalda foydalanuvchiga mos kelmasligi 
mumkin. Bunda xatodan qoʻrqmaslik, lekin 
xatoni arzon va erta qilish tamoyili muhim. 
Katta mablagʻ sarflashdan oldin kichik 
sinov oʻtkazish, oʻnlab foydalanuvchining 
fikrini olish va mahsulotni qayta ishlash 
kerak. Startap muvaffaqiyatsiz yakunlangan 
taqdirda ham jamoa bozorni oʻrganish, 
moliyaviy hisob, muzokara va jamoaviy 
mehnat koʻnikmasini egallaydi. Bu tajriba 
keyingi loyiha yoki oddiy korxona uchun 
ham katta inson kapitali hisoblanadi.

Sarmoyador nimani kutadi?

Sarmoyador faqat gʻoyaning chiroyiga 
emas, jamoa salohiyati, bozor hajmi, 
mahsulotning ustunligi, mijozlar munosabati 
va oʻsish rejasiga qaraydi. Shu sababli “bizda 
ajoyib loyiha bor” degan gapdan koʻra, 
“mahsulotimiz sinovdan oʻtdi, shuncha 
foydalanuvchiga xizmat qildi va shunday 

natija berdi” degan dalil 
qimmatli.

Oʻzbekistonda sarmoya 
muhiti ham kengaymoqda. 
2025-yilda boʻlib oʻtgan 
Startup & Venture Summit 
xalqaro sammiti 500 dan 
ortiq startapchi, sarmoyador, 
jamgʻarma, yirik korxona 
va xalqaro ekspertni bir 
maydonga jamladi. Tadbirda 
beshta mahalliy loyiha uchun 
jami 750 ming AQSH dollari 
miqdorida sarmoya eʼlon 
qilindi, 20 million dollarlik 
xorijiy kapitalga ega xalqaro 

venchur jamgʻarmasi tashkil etilgani maʼlum 
qilindi. Bunday oʻzgarishlar imkoniyat 
eshigini ochadi, ammo undan tayyor va 
ishonchli jamoalargina foydalana oladi.

Mablagʻning oʻzi yetarli emas. Startap 
uchun mentorlik, huquqiy va hisobchilik 
koʻmagi, mahsulotni sinash maydoni, server 
va laboratoriya imkoniyati, xorijiy bozorga 
chiqish boʻyicha maslahat ham zarur. 

Shu bois, davlat granti, xususiy sarmoya, 
universitet infratuzilmasi va korxona 
buyurtmasi bir-birini toʻldirishi kerak.

Startap ekotizimida oʻzim faoliyat 
yuritayotgan Toshkent axborot texnologiya
lari universitetining oʻrni alohida. 2022-yilda 
tashkil etilgan inkubatsiya markazi ilgʻor 
gʻoyalarni tanlash, ularni rivojlantirish, 
dasturiy mahsulot yaratish va amaliyotga 
tatbiq etishga xizmat qilmoqda. Kovorking, 
dizayn, robototexnika va dasturlash 
yoʻnalishlaridagi imkoniyatlar talaba 
uchun gʻoyani jamoa bilan ishlaydigan 
namunaga aylantirish maydonidir. 2026-yilda 
universitetdagi startaplar tanlovida markaz 
jamoalarining uchta loyihasi jami 200 million 
soʻmdan ortiq qoʻllab-quvvatlashga erishdi.

“Uzworks”, “ArtPro”, “High gas 
protection” kabi ishlanmalarning mahalliy va 
xalqaro maydonlarga olib chiqilishi, talabalar 
turar joyi uchun raqamli tizim yaratilgani 
ham muhim tajriba boʻldi. Joriy oʻquv yilidan 
TATU barcha bosqich talabalari uchun 
gʻoya yoki dastlabki namuna bosqichidagi 
startaplarni qabul qilishni eʼlon qildi.

Birinchi mijoz qayerda?

Startapning eng ogʻir bosqichi — birinchi 
ishonchli mijozni topish. Bu vazifada 
universitet, mahalliy hokimlik va davlat 
korxonalari sinov buyurtmachisi boʻla oladi. 
Masalan, taʼlim muassasasida dars jadvali, 
energiya sarfi, kutubxona, talabalar turar 
joyi, xavfsizlik va murojaatlar bilan bogʻliq 
jarayonlarda yangi raqamli yechimlar kichik 
koʻlamda sinovdan oʻtkazilishi mumkin. 
Natija tasdiqlansa, mahsulot boshqa 
muassasalarga taklif etiladi.

Davlat tashkiloti yoki yirik korxona 
startapdan darhol mukammal mahsulot talab 
qilmasdan, uch yoki olti oylik shaffof sinov 
loyihasini buyurtma qilsa, ikki tomon ham 
yutadi. Yosh kompaniya birinchi daromad 
va tavsiyaga, buyurtmachi esa katta mablagʻ 
sarflamasdan yechimni tekshirish imkoniga 
ega boʻladi. Bunda tanlov mezonlari ochiq, 
natija oʻlchanadigan, maʼlumotlar muhofazasi 
va mualliflik huquqi kafolatlangan boʻlishi 
zarur.

Har bir loyiha uchun samara 
koʻrsatkichlari oldindan belgilanishi kerak: 
xizmat vaqti qancha qisqardi, xarajat 
nechogʻliq kamaydi, foydalanuvchi qoniqishi 
qanday oʻzgardi, qancha daromad yoki ish 
oʻrni yaratildi? Ana shunday oʻlchov startap 
muhitini tadbirlar hisobotidan iqtisodiy 
natijalar tizimiga oʻtkazadi.

Bugun koʻplab yoshlar sunʼiy intellektga 
asoslangan loyihalarga qiziqmoqda. Bu tabiiy, 
chunki mazkur texnologiya katta maʼlumotni 
tez tahlil qilish, bashorat berish va murakkab 
vazifalarni yengillashtirish imkonini beradi. 
Ammo mahsulotga “sunʼiy intellekt” degan 
nom qoʻshish uni avtomatik ravishda 
innovatsiyaga aylantirmaydi. Yechim qaysi 
muammoni hal qiladi, maʼlumoti ishonchlimi, 
natijasi tushunarlimi, xatoni kim nazorat 
qiladi va shaxsiy maʼlumot qanday himoya
lanadi — asosiy savollar shular.

Texnologiya insonni chetga surish uchun 
emas, uning mehnatini unumli va xavfsiz 
qilish uchun xizmat qilishi lozim. Tibbiyotda 
yakuniy qaror shifokor masʼuliyatida, 
taʼlimda oʻqituvchining tarbiyaviy va ijodiy 

deydi u xotirlab. — Keyingi yillarda ziyorat 
va togʻ tabiatidan bahra olish maqsadida tez-
tez borib turibmiz. Surxondaryo — sayyohlar 
talpinayotgan joy.

Ha, voha — Oʻzbekistonning 
eng jadal rivojlanayotgan sayyohlik 
hududlaridan. Keyingi yillarda viloyatga 
kelayotgan sayyohlar keskin koʻpaygani 
ham fikrimizni tasdiqlaydi. Masalan, 
joriy yilning 9 oyi davomida Surxondaryo 
viloyatiga 2 million 500 mingga yaqin 
mahalliy, 750 mingdan koʻp xorijlik 
sayyohlar kelgan. Hududda turizm 
xizmatlari eksportidan esa 130,5 million 
dollar mablagʻ oʻzlashtirilgan.

— Vohamizga sayyohlar asosan 
ziyorat, tibbiyot, taʼlim, etno, gastronomik, 
arxeologiya va ekosayohat maqsadida 
kelmoqda. Shundan kelib chiqib, viloyatda 
turizmning turli yoʻnalishlarini rivojlantirish 
boʻyicha tizimli loyihalar amalga 
oshirilmoqda. Aslida, Surxondaryoning 
turizm salohiyati ancha yuqori, 1 milliard 
dollarga baholanadi, — deydi Surxondaryo 
viloyati turizm boshqarmasi boʻlim 
boshligʻi Bekzod Oʻrozov. — Joriy 
yilning oʻtgan 9 oyida viloyatga kelgan 
sayyohlarning katta qismi tibbiyot va 
sogʻlomlashtirish xizmatlaridan foydalangan. 

Bu mamlakatimizda sogʻliqni saqlash sohasi 
istiqbolli ekanini koʻrsatadi.

Xoʻjaipok tuz koni, Sangardak sihatgohi, 
Xoʻjaipok daryosi, Termiz qumli hududi kabi 
oʻnlab sogʻlomlashtirish va reabilitatsiya 
markazlari tufayli voha qoʻshni mamlakatlar 
uchun oʻziga xos “tibbiyot xabi”ga aylanib 
boryapti.

Viloyatning turistik jozibadorligini 
yanada oshirib, xorijiy sayyohlar oqimini 
koʻpaytirish uchun salmoqli ishlar bajarildi.

— Surxon vohasida sayyohlarni qabul 
qilish uchun 2627 oʻrinli 61 ta mehmonxona, 
1342 oʻrinli 35 ta xostel va 1308 oʻrinli 140 
ta oilaviy mehmon uyi faoliyat yuritmoqda. 
Birgina joriy yilning oʻtgan 9 oyi davomida 
yana 4 ta mehmonxona, 4 ta xostel va 9 ta 
oilaviy mehmon uyi qurilib, foydalanishga 
topshirildi, — deydi Surxondaryo viloyatida 
turizm infratuzilmasini rivojlantirish va 
boshqarish direksiyasi bosh mutaxassisi 
Norquvvat Nurmatov. — Shuningdek, 
viloyatga sayyohlar oqimini oshirish boʻyicha 
2026-yil yakuniga qadar aniq chora-tadbirlar 
belgilab olingan. Yil oxirigacha vohaga 
keladigan xorijliklar sonini 900 mingga, 
“Oʻzbekiston boʻylab sayohat qil” dasturi 
doirasida keladigan mahalliy sayyohlar sonini 
1 million 748 mingga yetkazish reja qilingan.

Yurtimizda sayyohlik infratuzilmasiga 
sarmoya kiritish niyatidagi investorlarni 
qoʻllab-quvvatlashga alohida eʼtibor 
berilmoqda. Masalan, joriy yilning oʻtgan 
davrida Boysundagi “BEK” mehmonxonasiga 
1 milliard 525 million, Denovdagi “Denov 
Plaza” mehmonxonasiga 525 million, 
“Sumbula” mehmonxonasiga 225 million, 
Sariosiyodagi “Oqshom” mehmonxonasiga 
150 million soʻm miqdorida subsidiya 
ajratilgan.

Prezidentimizning 2024-yil 16-deka
brdagi “Surxondaryo viloyatining togʻ
li-rekreatsion hududlarida turizm infra
tuzilmasini yaxshilash hamda zamonaviy 
xizmat koʻrsatish va turizm obyektlarini barpo 

etish chora-tadbirlari toʻgʻrisida”gi qaroriga 
muvofiq, viloyatning 3 ta hududida turistik 
markazlar tashkil etildi. Jumladan, Sariosiyo 
tumanida qiymati 11,7 million dollarlik 
dor yoʻli qurilib, foydalanishga topshirildi. 
Uzunligi 1558 metr boʻlgan mazkur dor yoʻli 
yiliga 800 minggacha sayyohni qabul qilish 
imkoniyatiga ega. Sherobod tumanidagi 
tuz koni hududida esa qiymati 12,2 million 
dollarlik “Salomatlik turizm shaharchasi” 
tashkil etilmoqda. Mazkur majmua nafas 
yoʻllari, allergik va boshqa kasalliklarni tuz 
gʻorlari orqali davolash usuliga ixtisoslashgan 
yirik markazlardan biri boʻladi.

— Joriy yil davomida viloyatda turizm 
yoʻnalishida umumiy qiymati 38,4 million 

dollarlik 18 ta investitsiya loyihasi amalga 
oshirilib, 361 ta yangi ish oʻrni ochish reja 
qilingan, — deydi Surxondaryo viloyati 
hokimligi kotibiyati mudiri Botir Safarboyev. 
— Shuningdek, Sariosiyo va Sherobod 
tumanlarida jami 23,9 million dollarlik 2 ta 
yirik turizm loyihasi boshlandi.

Voha qoʻshni uchta davlat bilan 
chegaradosh. Shu sabab, viloyatga keluvchi 
sayyohlar uchun transport va aviatsiya 
qatnovini yaxshilash, yangi yoʻnalishlarni 
ochishga alohida eʼtibor qaratilgan.

— Shu yil may oyidan boshlab “Termiz 
— Istanbul — Termiz” yoʻnalishida 
“Flykhiva” aviakompaniyasi tomonidan 
muntazam parvozlar yoʻlga qoʻyildi, — deydi 
Surxondaryo viloyati transport boshqarmasi 
bosh mutaxassisi Kozim Boyboʻriyev. — 
Shu bilan birga, “Toshkent — Sariosiyo — 
Toshkent” yoʻnalishida “Silk Avia” tomonidan 
muntazam aviaqatnovlar boshlandi. Chorak 
asr davomida foydalanilmay kelgan Sariosiyo 
aeroporti faoliyati tiklanib, muntazam 
parvozlar amalga oshirilyapti.

Mutaxassislar fikricha, Surxon 
vohasining sayyohlik salohiyati hali toʻla 
ochilmagan. Unda yuqori darajadagi 
iqtisodiy va turistik imkoniyatlar yashirin. 
Bu boradagi yangi tashabbus va loyihalar ana 
shu imkoniyatlardan samarali foydalanishga 
xizmat qiladi. Bugun sayyohlarni viloyatga 
chorlayotgan kuch esa boshlangan 
islohotlarning dastlabki natijalaridir.

Sarvar TOʻRAYEV,
“Yangi Oʻzbekiston” muxbiri

Startap zamonaviy atama boʻlgani 
bilan mazmuni xalqimizga 
begona emas: muammoni koʻrish, 
yechim topish, tavakkal qilish 
va mehnat orqali yangi qiymat 
yaratish. Bugun bu jarayon 
raqamli texnologiya, ilm-fan 
va tadbirkorlikni bir nuqtada 
birlashtirmoqda.

— Surxondaryoga oxirgi marta qachon bordingiz? — deya soʻrayman 
Toshkentdagi Islom sivilizatsiyasi markazi ekspozitsiyasida Imom 
Termiziy haqidagi videolavhani hayrat bilan tomosha qilayotgan bir 
yurtdoshimizdan.

SAYYOHLARNI SURXONDARYOGA 
CHORLAYOTGAN KUCH

G‘OYA QACHON QIYMATGA AYLANADI? roli markazda, davlat boshqaruvida esa inson 
huquqi va jamoat manfaati ustuvor boʻlib 
qolishi shart. Shu tamoyil asosida yaratilgan 
startap ishonch qozonadi va uzoq yashaydi.

Hududdan jahon bozoriga

Startap muhiti faqat poytaxtda toʻplanib 
qolmasligi kerak. Har bir hududning oʻziga 
xos muammosi va ustunligi bor: bir joyda suv 
va agrotexnologiya, boshqa joyda logistika, 
turizm, toʻqimachilik, hunarmandchilik 
yoki sanoat xizmatlari dolzarb. Hududda 
yashayotgan yosh bu ehtiyojni yaqindan 
biladi. Unga laboratoriya, tez internet, 
mentor, huquqiy maslahat va sarmoyador 
bilan aloqa berilsa, mahalliy gʻoya milliy va 
xalqaro mahsulotga aylanishi mumkin.

TATU, boshqa oliygohlar, texnikumlar va 
kasb-hunar markazlarini yagona hamkorlik 
tarmogʻiga bogʻlash shunday imkoniyat 
yaratadi. Poytaxtdagi mutaxassis masofadan 
texnologik yordam beradi, hududdagi jamoa 
esa mahsulotni mahalliy sharoitda sinaydi. 
Natijada joylarda raqamli ish oʻrinlari 
koʻpayadi, iqtidorning faqat poytaxtga 
koʻchishi shart boʻlmaydi va hududiy 
rivojlanishga yangi manba paydo boʻladi.

Yangi tizimning samarasini faqat 
oʻtkazilgan forum, berilgan sertifikat yoki 
qabul qilingan arizalar soni bilan baholash 
yetarli emas. Nechta gʻoya haqiqiy muammo 
asosida shakllandi, nechta ishlaydigan 
namuna yaratildi, qanchasi korxonada 
sinovdan oʻtdi, qancha mijoz va xususiy 
sarmoya jalb qilindi, nechta yangi ish oʻrni 
hamda eksport tushumi paydo boʻldi — 
asosiy koʻrsatkichlar shular boʻlishi kerak.

Shu bilan birga, har bir toʻxtagan lo
yihadan ham saboq olinishi zarur. Nima uchun 
mijoz topilmadi, jamoa qayerda qiynaldi, 
mahsulot qaysi ehtiyojga mos kelmadi? Bu 
maʼlumot ochiq tahlil qilinsa, keyingi avlod 
startapchilari bir xil xatoni takrorlamaydi. 
Sogʻlom ekotizim faqat yutuqlarni namoyish 
etmaydi, muvaffaqiyatsiz tajribadan ham 
bilim yaratadi.

Kelajakka ochilgan eshik

Oʻzbekistonda startaplarni gʻoyadan 
keng bozorgacha qoʻllab-quvvatlaydigan 
huquqiy va institutsional poydevor tobora 
mustahkamlanmoqda. Endi asosiy vazifa — 
qarorlarda belgilangan imkoniyatlarni har bir 
hudud, universitet va tashabbuskor yoshlar 
uchun ishlaydigan oddiy, shaffof mexanizmga 
aylantirish. Maktabdagi qiziqish universitet 
laboratoriyasida bilimga, inkubatsiya markazida 
mahsulotga, korxonada sinovga va bozorda 
daromad hamda ish oʻrniga aylanishi kerak.

Bu yoʻlda davlat sharoit yaratadi, 
universitet bilim va muhit beradi, biznes 
muammo va birinchi buyurtmani taqdim 
etadi, sarmoyador oʻsishni tezlashtiradi. Eng 
katta kuch esa tashabbuskor insonning oʻzida 
— uning bilimi, jasorati, halol mehnati va 
jamiyatga naf keltirish istagidadir.

Al-Xorazmiyning ilmiy merosi bir 
haqiqatni eslatadi: toʻgʻri tuzilgan algoritm 
murakkab masalani yechimga olib boradi. 
Bugun Oʻzbekiston startap ekotizimi uchun 
ham shunday aniq algoritm zarur: muammoni 
koʻrish, bilimni birlashtirish, gʻoyani 
sinash, huquqni himoya qilish, birinchi 
mijozni topish, sarmoya jalb etish va jahon 
bozoriga chiqish. Ana shunda yoshlarning 
gʻoyasi nafaqat shaxsiy muvaffaqiyat, 
balki xalq farovonligi va yangi Oʻzbekiston 
taraqqiyotining amaliy kuchiga aylanadi.

UshbU maQolani
QoraQalpoQ tilida 
Ham oʻQish UchUn

QR-kodni skaner 
Qiling!

YANGI O‘ZBEKISTON

Atoqli adibimiz Abdulla Oripov satrlari 
bilan aytganda:

Ming yillarkim, bulbul kalomi
Oʻzgarmaydi, yaxlit hamisha.
Ammo shoʻrlik toʻtining holi —
Oʻzgalarga taqlid hamisha.

Ona tilim, sen borsan, shaksiz,
Bulbul kuyin sheʼrga solaman.
Sen yoʻqolgan kuning, shubhasiz,
Men ham toʻti boʻlib qolaman!

Xoʻsh, kishi fikrini ogʻzaki yoki 
yozma bayon eta olishi uning tili, jamiki 
maxluqotlardan ajratib turar ekan, qaysi 
tilda soʻzlashi qanday maʼno bildiradi? Bu 
kishining qaysi xalq, millat-elat vakili ekani, 
oʻz davlat tiliga ega erkin va ozod yurtda 
yashayotganining belgisidir.

Demakki, oʻz ona tiliga ega boʻlmagan 
insonning toʻtidan farqi yoʻq. Davlat 
tilini qatʼiy belgilamagan mamlakatlarni 
esa toʻlaqonli suveren va ozod deb ayta 
olmaymiz.

Shu bois, katta siyosiy oʻzgarishlar, 
birinchi navbatda, til yoki yozuv islohoti bilan 
boshlanadi. Mustaqillikning ilk epkinlari ham 
oʻzbek tiliga davlat tili maqomi berilishi bilan 
kirib kelgan. Toʻgʻri, u davrlarning guvohi 
boʻlmaganman. Ammo har yili 21-oktabr 
— Oʻzbek tiliga davlat tili maqomi berilgan 
kun arafasida ijtimoiy tarmoqlarda paydo 
boʻladigan “Oʻzbek tiliga ovoz bering” deya 
imzo yigʻish lavhalarini koʻrganda, oʻzimni 
xuddi ular orasida yurganday his qilaman. 
Lavhalardagi jarayonning sira ham joʻn 
kechmaganini koʻrib, oʻzbek tiliga davlat 
tili maqomi berilishi bobolarimiz jasorati 
hosilasi ekanini anglayman.

1991-yil 31-avgust kuni Oʻzbekiston 
oʻz mustaqilligini eʼlon qildi. Bu voqeaga 

35 yil boʻldi. Lekin uzoq muddat davomida 
“Toʻlaqonli mustaqil boʻla oldikmi?” degan 
savol bilan yashadik. Sababi, mustaqillikni 
rasman eʼlon qilishning oʻzigina yetarli 
emas edi. Mamlakatimizdagi millionlab 
insonlarning dunyoqarashi, mafkurasi, oʻy-
xayoli oʻzgarishi kerak edi. Bu esa bir-ikki 
yilda amalga oshib qolmasdi. “Ozodlik”, 
“erkinlik” soʻzlari har bir yurtdoshimizning 
tilidan emas, qalbidan, shuuridan otilib 
chiqishi talab etilardi.

Uzoq yillardan buyon insonlarning dunyo
qarashini oʻzgartirish yoʻlida sobitqadamlik 
bilan odimlamoqdamiz. Ayniqsa, keyingi oʻn 
yilda bu boradagi oʻzgarish va yangilanishlar 
shiddatli tus oldi.

Prezidentimizning BMT Bosh Assam
bleyasi 75-sessiyasidagi nutqi tarixiy voqea, 
kuchli siyosiy iroda ramzi edi. Davlatimiz 
rahbari nutqini oʻzbek tilida bayon etdi. 
Bu mamlakatimiz tarixida oʻzbek tilining 
birinchi bor bunday xalqaro minbardan 
yangrashi edi.

Nufuzli minbardan yangragan oʻzbek 
tili dunyoga ochilib borayotgan yangi 
Oʻzbekiston edi. Bu voqea Oʻzbekistonning 
dunyo mamlakatlari orasida oʻz soʻzi va 
pozitsiyasiga ega davlat ekanini hamda 
avvalgi qattiq totalitar tizim, biqiq tashqi 
siyosat yakuniga yetib, tinchlik yoʻlidagi 
har qanday muloqotga ochiqligini, oʻzaro 
manfaatli hamkorlik aloqalariga tayyorligini 
bildirardi. Bu oʻz pozitsiyasi va taraqqiyot 
yoʻlini qayta belgilab olgan yangi 
Oʻzbekistonning dunyoga yoʻllagan oʻziga 
xos ijtimoiy-siyosiy “message”i boʻldi.

Ushbu tarixiy voqea bilan boshlangan 
yangi davrdagi til islohotlari avvalgilaridan 
butkul farq qiladi. Mustaqillikning ilk 
yillarida boshlangan, 1993-yilda lotin 
alifbosiga asoslangan oʻzbek yozuviga 
oʻtilishi bilan davom etgan islohotlar 
muayyan davrda turgʻunlik holatiga tushib 
qoldi. Ammo keyingi yillardagi til islohotlari 
mazmun va mohiyati jihatidan boyib, 
jadallashib borayotgani bilan millat hamda 
davlatchiligimiz tarixida alohida oʻrin tutadi.

Zamonaviy dunyoda davlatlarning 
asosiy quroli axborotdir. Keyingi yillarda 
mamlakat axborot siyosatida ham katta 
oʻzgarish yuz berdi. Jumladan, davlatimiz 
rahbarining ijtimoiy tarmoqlardagi sahifalari 
boshqalarga oʻrnak va yoʻlchi yulduz 
sifatida lotin alifbosiga asoslangan oʻzbek 
yozuviga birinchilardan boʻlib oʻtdi. Keyin 
butun ommaviy axborot vositalari undan 
foydalanishni boshladi. Koʻpchilik bu 
oʻzgarishni qabul qilishga qiynaldi. Ayrimlar 
esa bir-ikki yilda yana kirill alifbosiga 
qaytilishini taxmin qilib yurdi. Lekin bunday 
boʻlmadi. Aksincha, Oʻzbekistonda lotin 
alifbosi qoʻllanilishi yil sayin koʻpayib 
bormoqda. Oʻzbek axborot makoni lotin 
alifbosiga asoslangan oʻzbek yozuviga 
oʻtishi kim uchundir katta voqelik boʻlib 
koʻrinmas, ammo bugungi axborot asrida 
bu islohotning xalq maʼnaviy immunitetini 
shakllantirishdagi roli juda katta.

Bu xalqimizning kundalik hayotda bir 
til, bir yozuv atrofida birlashishini bildiradi. 
Insonlarning tilini, dunyoqarashiyu oʻy-
fikrini bir qilmay turib, islohot oʻtkazib, 
yangi Oʻzbekistonni barpo etib boʻlmaydi. 

Millat belgisi, 
davlat suverenIteti ramzi

Qaysi tilda tush koʻrasiz? Faryod 
qilasiz, yigʻlaysiz, hayratlanasiz 
yoki xitob qilasiz? Insonni nutq 
irod qila olish qobiliyati boshqa 
barcha mavjudotlardan ajratib 
turadi. “Toʻti ham gapiradi-ku”, 
deyishga shoshilmang, chunki 
uning chuldirashi maʼnosiz 
tovushlar yigʻindisidan boshqa 
narsa emas.

Bu yilgi til bayrami alifbomizga bir qator 
oʻzgarishlar kiritilgan sanaga toʻgʻri keldi.

Har bir yozuv islohoti, u qanchalik 
texnik koʻrinmasin, aslida, millatning 
oʻzligini qanday saqlashi, dunyo bilan 
qanday til topishishi haqidagi tub masaladir. 
Shu maʼnoda, Senat yalpi majlisida “Lotin 
yozuviga asoslangan oʻzbek alifbosini joriy 
etish toʻgʻrisida”gi qonunga oʻzgartirish 
kiritish haqidagi qonunning maʼqullanishi 
nafaqat huquqiy-texnik, balki chuqur ilmiy-
pedagogik va madaniy-maʼnaviy voqealardan 
biri boʻldi.

Umuman, alifbo masalasi kecha yoki 
bugun paydo boʻlgan bahs emas. Uzoq yillar 
mobaynida har safar bu mavzu koʻtarilganda 
jamiyat ikkiga boʻlinar, takliflar muhokama 

Hazrat bobolarimning jontomiri, ildizi,
Hazrat momolarimning porlagan oy, yulduzi —
Ona til.

Mehri oftob misoli mehribon onajonim,
Har ishimga koʻz-quloq, talabchan otajonim —
Ona til.

Bahodir oʻgʻlonlarning burgut nigohi, koʻzi,
Jasur, dilbar qizlarning adl qomati, yuzi —
Ona til.

Qizaloqlarning munchoq koʻzidagi hayrat ham,
Bolajonlar ichiga sigʻmay toshgan gʻayrat ham —
Ona til.

Oshiqlarning hech soʻnmas lovillagan izhori,
Pishqirib oqqan daryo shovillagan izhori —
Ona til.

Bepoyon yuragimning kengliklari jamoli,
Asrlar boʻyi tinmay esayotgan shamoli —
Ona til.

Shaksiz, ruhi jonimning shakl-u shamoyilisan,
Hayotimning mazmuni, baxtim tamoyilisan —
Ona til.

Shukr, sen bor — men borman, soʻz degan anjuman bor,
Sensiz millat, Vatan yoʻq, sen bor — millat,

Vatan bor —
Ona til.

Gʻayrat MAJID

Bu yoʻldagi keyingi qadam davlat idoralari 
hujjatlarini oʻzbek tilida yuritish islohoti 
boʻldi.

Bunda davlat idoralarida, vazirlik 
va hokimliklarda maʼnaviy-maʼrifiy 
ishlar samaradorligini oshirish, davlat 
tili toʻgʻrisidagi qonun hujjatlariga rioya 
etilishini taʼminlash masalalari boʻyicha 
maslahatchi lavozimi joriy etilishi muhim rol 
oʻynadi. Maslahatchilarga tashkilot rahbari 
oʻrinbosari maqomi berilishi masalaning asl 
mohiyati dolzarbligini bildiradi.

Oʻzbek tili va lotin alifbosiga asoslangan 
oʻzbek yozuvi ijtimoiy hayotda, davlat 
boshqaruvida faol qoʻllanila boshlangach, 
ushbu yozuvni ham zamonga moslash, yanada 
qulayroq qilish, uni zamonaviy texnologiya 
yozuviga aylantirish zarurati borligi koʻzga 
tashlandi. Aslida, til ham doim taraqqiy etib, 
boyib, oʻzgarib boruvchi ekanini tilshunos 
olimlar qayd etadi. Shu bois, alifbo islohoti 
soha taraqqiyotiga katta hissa qoʻshishi 
va yozuvimizni yanada ommalashtirishi 
shubhasiz.

Bugun Oʻzbekiston birov belgilab 
bergan yoʻldan yoki boshqa bir davlatning 

taraqqiyot yoʻliga taqlid qilib borayotgani 
yoʻq. Xalqimiz yangi Oʻzbekistonni 
barpo etish gʻoyasi atrofida bir tanu bir 
jon boʻlib harakat qilmoqda. Bu yoʻlda, 
birinchi navbatda, xalqning dunyoqarashini 
oʻzgartirish, vatanparvarlik hissi va milliy 
ruhni kuchaytirish orqali oʻzligini qayta kashf 
etishga bel bogʻlangan. Albatta, bu yoʻlda til 
islohoti birlamchi zarurat.

Talabalik yillarimda Xitoydan kelib 
taʼlim olayotgan kursdoshim oʻz yurti haqida 
koʻp soʻzlab berardi. Oʻzingga notanish 
yurt haqida tinglash juda maroqli. Bir kuni 
tushlik qilib oʻtirganimizda u bunday deb 
qoldi: “Bizning mamlakatda chet eldan 
kirib kelayotgan mahsulotlar nomini tezda 
xitoy tiliga almashtirishadi. Maqsad — 
xitoy tilini avlodlarga sofligicha yetkazib 
berish. “Xot-dog” bizda ilk bor isteʼmol 
qilina boshlaganda, uni toʻgʻridan toʻgʻri 
inglizchadan “issiq it” deb tarjima qilishgan. 
Keyinchalik uning italyancha soʻz ekanini 
bilib, asl maʼnosiga qarab oʻgirgan”.

Balki bu voqea haqiqatga toʻgʻri kelmas, 
ammo xitoyliklarning oʻz tili sofligini saqlab 
qolishga intilishi maqtovga loyiq. Rostdan 
ham bugungi zamonaviy dunyoda yangilik 
koʻp. Har kuni turli texnologiya, dastur 
yoki biror buyum ixtiro qilinadi. Ulardan 
ijtimoiy hayotda faol foydalanish ajoyib, 
ammo ularning nomlanishini oʻz tilingizga 
moslashtirmasangiz, ona tilingiz sofligi 
buzilib, qadr-qimmati tushib boraveradi. 
Albatta, bunda atamalar, xalqaro soʻzlarni oʻz 
holicha qoʻllayverish mumkin. Uzoq yillar 
biz kundalik hayotimizda qoʻllaydigan oddiy 
soʻzlarni ham xorijiy iboralar bilan ifodalab 
keldik. Ayrimlarining oʻzbekcha muqobili 
bor.

Masalan, siz hech “avans” soʻzining 
oʻzbekchasi qanday boʻlishi haqida oʻylab 
koʻrganmisiz? Ammo bu soʻzdan koʻp 
foydalanganingiz aniq. Tilshunos olimlar 
ham, soha masʼullari ham uning oʻzbekcha 
muqobiliga oʻtishga koʻp fursat qiziqish 
bildirmadi. Keyingi yillardagi islohotlar 
sabab bir qancha xorijiy atamalarning 
oʻzbekcha muqobillari tasdiqlandi. Ularning 
oʻzbekchasini oʻqiganingizda tilimizga 
qanchalik mosligini, ruhimizga ancha 
yaqinligini his qilasiz. Jumladan, ulardan biri 
— “avans” soʻzining muqobili “boʻnak” ham 
soʻzlashuvimizga tez moslashib ketmoqda.

Bunday yangiliklar tilimiz sofligini 
saqlab, uni boyitadi hamda avlodlarimiz 
nutqining yanada ravon boʻlishiga, ularning 

milliy ruhi yuksak, maʼnan yetuk insonlar 
boʻlib yetishishiga xizmat qiladi.

“Dunyoqarash oʻzgarmasa, dunyo 
oʻzgarmaydi”, deyishadi. Oʻzbek tilini 
ommalashtirish va qadr-qimmatini koʻtarish 
aynan xalqning oʻy-fikrini oʻzgartiradigan, 
vatanparvarlik ruhini kuchaytirib, milliy 
oʻzlik sari yoʻnaltiradigan islohotdir. Bu 
borada keyingi yillarda davlat siyosati 
darajasiga koʻtarilgan kitobxonlik, butunlay 
yangicha qiyofaga kirgan taʼlim tizimidagi 
yangilanishlar ham muhim oʻrin tutadi.

Oʻzbek tili va adabiyotini yoshlar 
qalbiga muhrlashda ijod maktablari muhim 
rol oʻynaydi. Maʼrifat maydoniga Prezident 
maktablari kirib keldi. Ushbu maktablar 
hududlar boʻyicha keng miqyosda tashkil 
etildi. Bugungi kunda respublikada 9 ta 
ijod maktabi faoliyat yuritmoqda. Avvallari 
ijod maktabi tugul, oʻzbek tilida dars 
beradigan ixtisoslashgan maktabning oʻzini 
topish muammo edi. Ayniqsa, xususiy 
maktablarning aksariyati xorijiy tillarga 
ixtisoslashgan boʻlardi. Bugungi kunda 
Prezident maktablari, ixtisoslashgan va 
koʻplab xususiy maktablarda oʻzbek tili 
va adabiyotini oʻqitishga alohida eʼtibor 
qaratilmoqda. Zero, boshlangʻich taʼlimni 
har bir kishining oʻz ona tilida olishi katta 
ahamiyatga ega.

Xulosa oʻrnida Ikkinchi jahon urushi 
davrida Yaponiyada boʻlgan bir voqeani 
keltirmoqchiman. Oʻsha davrda urush 
otashida qolgan Yaponiyaning bir shahrida 
oʻqituvchi dars jarayonini toʻxtatmaydi. 
Shunda oʻquvchilardan biri: “Tashqarida 
otalarimiz qon kechmoqda. Biz esa bu yerda 
millat taqdiriga befarq boʻlib, dars oʻtishda 
davom etaveramizmi?!” deya ustoziga 
jahl bilan yuzlanadi. Shunda oʻqituvchi: 
“Seningcha, millat taqdiri, kelajagi tashqarida 
hal boʻlyaptimi? Adashasan, millat taqdiri 
sinfxonada hal boʻlmoqda”, deya javob 
beradi.

Yaponiyaning keyingi taraqqiyotida oʻsha 
paytda milliy oʻzlik, kuchli vatanparvarlik 
ruhida oʻsgan yoshlarning oʻrni katta 
boʻlganini mutaxassislar taʼkidlab keladi. 
Demakki, yangi Oʻzbekistonni barpo etishda 
ham vatanparvar, milliy ruhi va maʼnaviy 
immuniteti baland bugungi oltin avlod — 
oʻzbek oʻgʻil-qizlari hal qiluvchi ahamiyat 
kasb etadi.

Sanjar ESHMURODOV,
“Yangi Oʻzbekiston” muxbiri

qilinar, ammo yakuniy qaror ortga surilardi. 
2023-yil 11-dekabrda jadidlar merosiga 
bagʻishlangan xalqaro konferensiyada ham 
bu masala ochiq koʻtarilgan edi. Oʻshanda 
alifbo borasidagi uzoq yillik bahslarga nuqta 
qoʻyish vaqti kelgani aytilgandi.

Oradan uch yilga yaqin vaqt oʻtib, 
bu masala huquqiy yechimini topdi. 
Prezidentimiz lotin yozuviga asoslangan 
oʻzbek alifbosini takomillashtirishga 
qaratilgan qonunni imzoladi. Yaʼni 
joriy yil ijtimoiy-siyosiy hayotimizdan 
mustahkam oʻrin olgan qutlugʻ sana — 
21-oktabr tarixiy hujjat imzolangani 
bilan ham ahamiyatli boʻldi. Qonunning 
Oʻzbek tili bayrami kuni qabul qilinishida 
chuqur ramziy maʼno bor.

Eʼtiborli tomoni, gap butunlay 
yangi alifbo haqida ketayotgani yoʻq. 
Qonun mohiyatan alifboni tubdan 
oʻzgartirmaydi, balki undagi toʻrtta 
“muammoli harf”ni zamonaviy talablar 
asosida takomillashtirishni nazarda tutadi. 
Xususan, amaldagi “Sh” oʻrniga “Ş”, 
“Ch” oʻrniga “Ç”, “Oʻ” oʻrniga “Ö”, “Gʻ” 
oʻrniga “Ğ” harflari taklif etilmoqda.

Bu yerda asosiy gʻoya yozuvni xalqaro 
tan olingan “bir tovush — bir harf” tamoyi
liga yaqinlashtirishdir. Til nazariyasida 
bu tamoyil fonografik yozuvning eng 
yuqori samaradorlik mezoni hisoblanadi: 
har bir tovush birgina grafik belgi bilan 
ifodalanganda oʻqish-yozish jarayoni ancha 
soddalashadi, orfografik xatoliklar kamayadi 
va til oʻrganish, xususan, boshlangʻich sinf 
oʻquvchilari uchun savodxonlik darajasi 
ortadi.

Har qanday yozuv islohotining eng 
nozik jihati uni amaliyotga tatbiq etish 
davridagi ijtimoiy-huquqiy izchillikni 
taʼminlashdir. Qonun ishlab chiquvchilar bu 
masalaga alohida eʼtibor qaratib, amaldagi 
alifbo asosida rasmiylashtirilgan hujjatlar, 
milliy valyuta va qimmatli qogʻozlarning 
muomalada boʻlishiga toʻsqinlik 

qilinmasligini qonunan mustahkamladi. Bu 
fuqarolarning huquqiy barqarorlikka boʻlgan 
ishonchini saqlab qolishga qaratilgan muhim 
kafolatdir.

Shuningdek, davlat organlari va 
tashkilotlarining ayrim ramziy belgilari, 
peshlavha va koʻrsatkichlaridan ular yaroqsiz 
holatga kelgunicha yoxud belgilangan 
muddatgacha foydalanishga ruxsat berilishi 
nazarda tutilgan. Bunday bosqichma-bosqich 
yondashuv islohotning majburiy emas, balki 
tabiiy va bosqichli tarzda hayotga tatbiq 
etilishini taʼminlaydi, bu esa jamiyatda 
ortiqcha ijtimoiy keskinlik va moliyaviy 
yukning oldini oladi.

Demak, alifbo faqat 28 ta harf va bitta 
tutuq belgisidan iborat texnik roʻyxat 
emas, balki millatning oʻz-oʻzini his qilish, 
dunyoni idrok etish va kelajak avlodlarga 
soʻz merosini yetkazish vositasidir. Shu bois, 
Prezidentimiz tomonidan imzolangan mazkur 
qonun nafaqat huquqiy hujjat, balki oʻzbek 
xalqining til va yozuv borasidagi tarixiy 
tanlovining navbatdagi, ilmiy asoslangan 
bosqichi hamdir.

Nodir MAHMUDOV,
“Yangi Oʻzbekiston” muxbiri

S oʻnggi yillarda ona tilimiz mavqei va maqomini yuksaltirish 
borasidagi ishlar mutlaqo yangicha bosqichga 
koʻtarildi. Prezidentimiz tashabbusi bilan 21-oktabr Oʻzbek tili 

bayrami kuni sifatida belgilangani esa uning ijtimoiy-siyosiy hayotimizdagi 
ahamiyatini yanada oshirdi. Bu yil oʻzbek tiliga davlat tili maqomi 
berilganiga 37 yil toʻldi va Oʻzbek tili bayrami kuni alohida koʻtarinki 
kayfiyatda nishonlanyapti. Taʼlim muassasalari, mahallalar, yoshlar 
tashkilotlari hamda barcha mehnat jamoalarida ona tilimizga yuksak 
hurmat-ehtirom koʻrsatilmoqda.

YANGI O‘ZBEKISTON


